
BODUMEDI BJA ISEBELE

 A re feleng re eme nakwana, ge re neela Modimo ditebogo
ka se. A re inamišeng dihlogo tša rena.
Wa mogau le yo Mokgethwa Tate, Modimo, re thabile kudu

gore Wena o mo—mo Modimo, gomme yona thušo ya go ba gona
ka nako ya bothata. Re leboga Wena ka se O re diretšego sona.
Re no se kgone go hlagiša, go tšwa go dipelo tša rena, ka fao re
lebogago se, le ka fao O tlilego wa re hlakodiša ge re be re le
bothateng. Re ithutile, go kgabola mengwaga, go tshepa Wena le
go dumela Wena.

Gomme ke a rapela, morago ga sekgalela se, Morena, gore O
tla tšhollela ditšhegofatšo tša Gago godimo ga batho ba. A nke
fao go se be motho wa go fokola magareng ga rena ge tirelo ye e
fedile. Ge go ka ba o tee ka mo yo a sego a loka le Modimo, a nke
Maatla ao a tsošitšego Jesu go tšwa lebitleng, a phedišemebele ya
bona ye e hwago, Morena, le soulo ya bona, le go ba retollela go
Wena. E fe, Morena. Bao ba se nago Moya wo Mokgethwa, a nke
le e be letšatši le tee le legolo leo ba ka se tsogego ba le lebetše, ka
gore a nke e be letšatši leo Modimo a tšhollelagoMoya waGagwe
godimo ga bona. E fe, Morena. Re lebalele dibe tša rena.

Re tla rapela gore O šegofatše Ngwanešu Sullivan, mogwera
wa renawamogau le bohlokwa, le dikgopolo tša gagwe ka batho,
le go leka go ba tlišetša kgonagalo ye nngwe le ye nngwe a
kgonago, go ba thuša. Ke a rapela gore O tla šegofatša Ngwanešu
Sullivan.

Šegofatša badiredi go kgabola naga, mogohle. Ba fe ka go
fetiša gagolo, Morena. A nke ba eme e le bagale ka phuliphithing
le go bega Lentšu la Modimo, ka gore re phela ka diiring tša go
tswalela ga histori ya lefase le. A nke go loka ga Gago go re apeše
ka morithi ka go dinako tše. Ka gore re e kgopela Leineng la
Jesu. Amene.

Le ka dula.
Ke le thabetše kudu lena batho bjalo ka, go Modimo, ka se.

Ngwanešu Sullivan o e tšeetše godimo ga gagwemong. Le a bona,
go be go ka se be gabotse go Ngwanešu Sullivan go dira seo,
ka fao re ile ra lokišetšwa go e lokiša. Re go leboga ka botho
bja gago.
2 Gomme, bjale, ka—ka moneelo wa lerato, o…o be o se wa
swanelwa go dira wo. Aowa, woo o be o se bohlokwa. Le a bona,
go no…ba lefa ditshenyagalelo, hotele le dijo, seo re bilego naso,
gomme seo ke sohle e bego e le se bohlokwa. Eupša ke a leboga,
botho kudu, gomme o tla ya go thuša boromiwa le go tliša batho
goModimo. Go ka se be disekerete tše itšego di rekwago kawona,

wisiki ye e itšego, e sego selo sa go fošagala, o yela selo samaleba.
Gomme ke a rapela gore Modimo o tla bea woo go tšhupaletlotlo
ya gago godimo kua, le go o atiša ka kete tše lesome, tolara ye
nngwe le ye nngwe, goba—goba pene, goba nikele yeo e filego go
tirelo ye.
3 Gomme, bjale, ke nyaka go leboga Sešole sa United States go
re dumela go ba le moago wo go dula ka gare, go ba le ditirelo
tše. Ka kgonthe ke ba leboga ka pelo ya ka yohle.
4 Gomme ge ke kwešiša, Ngwanešu Sullivan o rile se sengwe
le se sengwe se tla patelwa thwi godimo. Ga se ra ke ra tlogela
toropokgolo gabjale, re kolota sente e tee, eupša seo se sengwe le
se sengwe se hlokometšwego; re no se dumele ka go e ka ba eng
gape. Ga wa swanela go kolota le ge e ka ba mang, o swanetše go
ba sekwere le go otlologa. Gomme ge o kolota yo yo mongwe, eya
o ba lebanye le go ba botša gore o a ba kolota, eupša ba no go fa
nako ye nnyane, gomme o tla e patela. Le a bona? Ka mehla, yeo
ke ye kaone…Leo ke leswao le lebotse la Bokriste: go botega,
go otlologa godimo.
5 O nyaka go phela feela se o bolelago ka sona. Ge o sa se phele
wena mong, o ka kgona bjang go letela yo mongwe gape go se
phela, le a bona.Ka fao le diepistola tše di ngwadilwego, di balwa
ke batho bohle, ka fao ka mehla botega, feela, therešo. Bolela
therešo, ga go tshwenye ka fao e gobatšago se sengwe gampe.
Bolela therešo, go le bjalo, ka gore o ka kgona ka mehla go e
bolela ka tsela ya go swana nako le nako. Gomme ge o bolela
maaka, o swanetše go ya dimaele tše milione go dikologa, gomme
o sa no swanela go tla morago go maaka ao gape; gomme o nno
dira selo sa go befa. E no botega, gomme o tla kgona ka mehla go
e bolela ka tsela ya go swana ka gore ke therešo.
6 Yeo ke tsela ka Beibele. E bolele feela ka tsela ye Beibele e
e bolelago, o se ke wa itšimeletša le yona, e bolele feela ka tsela
yeo, feela…engwadilwe thwimo gomme—gomme o ka kgona go
šupamonwanawa gago go yona. Ke—ke…yeo ke tsela o fenyago
Sathane. Sathane o rile go Jesu, “Ge O le Morwa wa Modimo,
a re Go bone o dira mohlolo. Ba re O ‘modira mohlolo.’ Fetola
matlapa a go ba borotho, gomme a re bone. O swerwe ke tlala.”
7 O rile, “Eupša go ngwadilwe, Motho a ka se phele ka borotho
bonnoši.” Le a bona? O tšere Lentšu la Tate gomme a fenya
diabolo, thwi mapatlelong a gagwe mong. Kafao o ka kgona go
dira selo sa go swana, go fenyeng diabolo mapatlelong a gagwe,
ka Lentšu la Morena.
8 Gona, ka mehla ke tla leboga Ngwanešu Sullivan. Ye ke…
Swarelang tlhagišo ye: ke nagana ge ba dirile Ngwanešu Sullivan
seo O nno lahlela phethene kgole. Ga go yo a swanago le yena. Go
na le monna o tee feela nkilego ka kopana le yena ka bophelong
bja ka yo a nkeleditše Ngwanešu Sullivan, yoo e be e le E.
Howard Cadle. Ga ke tsebe ge e ba o kile a mo tseba goba aowa,



BODUMEDI BJA ISEBELE 3

go tšwa—go tšwa…Ngwanešu Cadle o be a no ba mošemane
wa go loka wa kgale wa nagamagae go swana le Ngwanešu
Sullivan. Gomme o be a sobeletša diatla tša gagwe fase ka
dipotleng tša gagwe go fihla bokgole bjoo go fihla makhirisipane
a gagwe a gogetšwe tsela fase, a bolela ka hlogo ya gagwe ka
mathoko, gomme o be a no ba E. Howard Cadle yomotee. Gomme
kafao ke—ke thabile kudu go ba le Ngwanešu Sullivan bjalo ka
mogwera le ngwanešu ka go Ebangedi. Gomme ke a rapela gore
Modimo o tla mo šegofatša le kereke ya gagwe ye nnyane mo,
mosadi wa gagwe yo bohlokwa, baratwa ba gagwe.

9 Gomme go lena, badiredi ba bangwe bao ba lego mo, go lena
le phuthego ya lena, bareri ba Full Gospel, godimo ga dilo tša
go iphihla tša Lengwalo re ka no se dumelelane yo motee go yo
mongwe. Ga ke dumelelane le mosadi wa ka ka dilo tše dingwe.
Gomme a le a tseba se ke ka eng? O rata phae ya apola gomme
ke rata ya tšheri, kafao ga re dumelelane. Gomme ke go botša se
ke se dirago ka ya ka: ke rata seripa sa phae ya tšheri ye botse
ya go fiša (nka kgona go e emela thwi bjale) le go tšhela potoro
godimo ga yona, gomme morago ka tšhela molasese godimo ga
yeo; gomme, ngwanešu, o na le se sengwe se swanelago go lewa!
Mosadi wa ka o a e boifa. Ke a nagana o boifa makhura. A ka
no e rata, eupša le tseba ka fao basadi ba lego, ba boifa…E
ba ba basese o ka kgona go ba hlaba ka koromo le go ba sega
go ya lerapong, gomme go le bjalo ba nyaka go—ba nyaka go
fokotša. Yeo ke tlhago ya bona, ke a thanka, kafao go na le…
Gomme, eupša ke rata seo. Bjale, ga re dumelelane ka seo, dilo
tše dingwe re gabotse. Eupša, le a bona, ga re ka tumelelanong
go phethagala. Kafao re tla bona selo sa go swana, baena, eupša
selo sonasona, re ja phae, seo ke selo sonasona.

10 Motheokgolo, godimo ga kolobetšo ya Moya wo Mokgethwa,
le go tla gaKriste, le tše kgolo tša boebangedi, dithuto tšamotheo
tša Beibele, ka kgonthe re ema letsogo ka letsogong le seo. Bjalo
ka boena bjo botee bjo bogolo bo kopanego, ntle le tšhitišo ya
kereke ya leina, ntle le se sengwe go re šitiša, re matšha go ya
Khalibari bjalo ka sešole se tee se segolo, mmogo.

11 Ge nka kgona go tsoge ka ba wa thušo ye e itšego go lena, ke
tla thaba go e dira. Gomme ke na le nnete le tla bolela selo sa
go swana go nna. Gomme le ka ba ba thušo go nna. Gomme seo
ke selo se tee le ka kgonago go se dira, seo ke se tsebago, ke go
nthapelela, gore Modimo a ka se tsoge a ntumelela go foša. Ke—
ke—ke…Ga go ka pelong ya ka go foša, ke—ke nyaka go ya ka
go nepagala, ke nyaka go dira se e lego sa maleba. Ka gore ke
a lemoga, bjalo ka ge Ngwanešu Jack Moore a mpoditše nako ye
nngwe, o rile, “Ngwanešu Branham, nka se eme ka diputsung tša
gago go boitemogelo bjohle bja gago, ka Letšatši la Kahlolo, ka
gore Modimo o ya go nyaka go wena karabo ye kgolo,” a re, “ka
gore O go file dimilione tša batho ka diatleng tša gago.”



4 LENTŠU LEO LE BOLETŠWEGO

12 Bjale, ge ke tseba ke ya go ema kua le go arabela batho
bao, gona ke mohuta mang wa Ebangedi ke swanetšego go e
rera? Ke mohuta mang wa tlhokofalo, ge ke swere barekwa ka
Madi a Gagwe ka diatleng tša ka? Gomme bjalo ka ge A mpha
mpho go…ka godimo ga morithi wa go dikadika, motho mang
kapa mang wa go nagana gabotse o tla tseba e tšwa go Modimo.
Gomme ka yeo, ge nka etelela yo mongwe pele go aroga ka tsela
ya go fošagala feela ka gore sehlopha se se itšego se boletše seo,
Modimo o tla ntira ke e patele ka Letšatši la Kahlolo.
13 Eupša ge ke bone pono, mo e sego telele go fetile, le go kwa
bona batho ba goelela ntle…A le hweditše puku ye nnyane ya
lena bošego bja go feta? Le—le Lentšu la Banna ba Kgwebo. Yeo
e botse. Gomme ka go pono…Nako ye nngwe re tla e dira e
ngwalwe ka botlotla; yeo ga se yohle ya yona. Eupša ka go yeo,
le go boneng yeo, gomme ke be ke eme fale feela go swana le ge—
feela go swana le ge ke eme thwi bjale. Gomme ke be ke lebeletše
nnamong ke robetše godimo ga mpete, ke bogetše mosadi wa ka,
gomme go le bjalo ke eme mo ke lebeletše nnamong. Gomme mo
go be go le batho bao ba eme go dikologa ka mokgwa woo ge
ke rile, “A batho ba Paulo ba tla swanelwa ke go ahlolwa ka
Ebangedi ye a e rerilego?”
14 A re, “Ee.”
15 Ka re, “Ke rerile Lentšu le lengwe le le lengwe feela tlwa ka
tsela ye a dirilego.”
16 Gommedimilione tša goelela, “Re khutšitše godimo gaLeo!”
17 Yeo ke tsela ye ke nyakago e eba ge ke kgabaganyetša kua,
le bona. Ke e nyaka e eba ka tsela yeo, feela ka mokgwa woo,
feela se Paulo a se boletšego. Ga ke nyake go oketša selo se tee go
Lona, go tloša selo se tee go Lona. Feela se Beibele e se boletšego,
yeo e no ba tsela ye ke nyakago go se boloka se eya, le a bona.
Gomme nnete, le se boloke ka mokgwa woo, dikereke tša maina
ka lehlakoreng le lengwe le le lengwe e ya go emišetša sešitiša
kgahlanong le Lona.
18 Gomme ka gona, makga a mantši, baena ba nagana gore
ke kgahlanong le banabešo. Modimo o tseba go fapana go tšwa
go seo, feela ge A tseba se e lego therešo. Le a bona? Ga se
kgahlanong le baena, ke tshepedišo e re dirago re se be banešu.
Ga se Lentšu la Modimo le re tloša go se be banešu, ke tshepedišo
ye re tsenelago ka go yona ye e re tlošago go se be banešu. Yeo ke
nnete. Kafao, re swanetše re eme kae? Emang godimo ga Lentšu,
gomme Modimo o tla gogela batho bohle go Lona (yeo ke nnete)
godimo—godimo ga leo. Le se tsoge le le kgatlofaditše, go le dira
kereke ya leina, e nong go le boloka bjalo ka go Modimo, gomme
le no tšwelapele le eya pele; e nong go šetša mafelelo, swarang go
tiiša, Modimo o tla tliša lohle la lona.
19 Go bile dilo tše ntši le ntiretšego, seo ke se lebogago. Bjale
ge nka kgona go le thuša, go ya go le fa lešela la thapelo goba se

sengwe. Bjale, le se mpotšiše thuto, ka gore ga—ga ke kganyoge
go dira seo. Batho ba bantši bjalo ba nngwalela dipotšišo ka
lenyalo le tlhalo le go ya pele, e lego motatanyane ka kerekeng.
Ka mehla ke ba šupetša morago, gomme ke re, “Botšiša modiša
wa gago.”
20 Batho ba nngwaletše mangwalo mo gomme ba re, “Go reng
ka se? Gomme go reng ka sela?” Ke bušetša lengwalo morago, o
tla le hwetša. Bona modiša wa gago ka dilo tše nnyane ka gore,
morago ga tšohle, ke modiši wa gago. Ke yena—yena—yena o tee
yo Modimo a mo romilego go go hlokomela. Gomme re ka no
se dumelelane ka yona, gomme ka gona seo se hlola kgakanego
ka kerekeng ya gago. Ga re nyake seo. Aowa! Aowa! Re no go
nyaka o tlogela go dira dilo tše e lego sebe, dilo tše di tšwelego
Beibeleng, gomme e no tšwelapele go sepela go leba go Modimo.
Le a bona? Gomme ge o hlola dikgohlano tše nnyane le dilo go
swana le tšeo, seo se nyamiša kereke. Kafao, ke kaoniša modiša
wa gago go go botša lenyalo le tlhalo, le dilo tše le tšona dilo, mo
dumelele a e dire. Ke mohlanka wa Modimo le yena, gomme o
hlamišitšwe go dira seo.
21 Elelwang Mosamaria wa go loka yo a hweditšego monna a
gobetše? O mo tlišitše ngwakong wa baeti (yeo ke kereke) gomme
a fa monna fao dipene tše pedi, gomme a mmotša ge a be a ka
hloka ye e itšego go fetiša o be a tla mo patela ge a etla. Kafao, o
ne dipene tše pedi, o kgona go go alafa ge a le monnawaModimo.
Ge a le monna wa Modimo yo a emago godimo ga Lentšu la
Modimo, o—o na le se Modimo a mo fago: Moya le Lentšu. A
ke nnete? Re swanetše go rapela bjang? Ka Moya le ka Therešo.
Gomme Lentšu ke Therešo. A ke nnete?
22 Bjale, ke le leboga kudu ka botho, gape. Gomme bjale, ke
lapile kudu, le go lapa ka kgonthe morago ga sekgalela se, nka
se tsoge ka ikemišetša go dula ka hoteleng ye nngwe ge feela
ke phela. Phathi ye kgolo ya botagwa, gomme botelele bošego
bjohle, go itia mabati le go goelela, gomme basadi…Oo! Ke no
dula godimo, bošego bjohle. Seo ke sohle. Gomme kafao ga—ga
ka ikemišetša go ba le hotele ye nngwe. Ke tla ya moteleng. Ke ya
go ikhweletša theraka gore ke kgone go robala ka go yona, ntle
ka lepatlelong felotsoko. Ke ya go e hwetša, ke ikhweletše tente
le mokotla wa go robala, goba felotsoko moo nka kgonago go tla
go bonna, felotsoko. Yeo ke nnete.
23 Ke sebe kudu, setšhaba se, ga go makatše! Se mapofaditšwe,
le go bola go fihla kgwekgweng. Thwi godimo mo ka go lefelo
le lengwe, ka go naga ya lena…E sego feela ka go naga ye,
mogohle. Thwi godimo mo, mengwaga e sego mekae ya go feta,
ke be ke le ka go—ka go kopano ya bodumedi godimo mo ka
nageng, toropokgolo ye kgolo. Gomme bošegong bjoo sehlopha
sa bodumedi, kereke ya orthodox le ba mahlalagading, e be e ne
khonferense. Ga—ga se ka ke…Ke bile ka Afrika ka tlase ga
boloi le se sengwe le se sengwe, ga se ka ke ka kwa se sengwe

go swana le seo. Gomme mosong wo o latelago, (nka se le botše
tlwa, re batheeletši ba go tswakana)…go robetše lebatong, dilo
tša maitshwarohlephi tše di bego di dirilwe, mabotlelo a wisiki
gohle godimo. Gomme tšona digotlane tše nnyane, bašemane le
basetsana ka kamoreng ye tee bošego bjohle, mmogo. Gomme
mosong wo o latelago, “tate yo mokgethwa” a dutše ntle kua,
gomme bona ba etla godimo ba mo inamela ka mokgwa woo. Ka
tlase ga Leina la Jesu Kriste!
24 A ke a gafa? Ke eng—ke eng bothata ka nna? Ke no se
kgone go emela dilo tšeo! Ke…se sengwe se ntšhišinya go
ba diripa ge ke bona seo. A seo ke go emela Morena wa
ka Jesu? Ya botagwa, phathi ya maitshwarohlephi ka dilo tša
maitshwarohlephi tšeo…di šomišwago godimo ga bona banna
ba baswa le basadi, di robetše godimo ga mabato le ka gare ga
dimanki tša matlakala, le mabotlelo le…Oo, nna, mmalo! A o
ka bitša seo Bokriste? Ga go makatše lefase le ka seemo sa sebe.
Gabotse,modiradibe o reng ge a lebelela seo?Dikete tša bona.
25 Bona basetsana ba baswa ba tagilwe kudu ba sa kgone le
go emelela, gomme ba le ka kamoreng bošego bjohle le bona
bašemane, gomme polelo ya ditšhila kudukudu o kilegowa e kwa
ka bophelong bja gago. Ke beile mesamelo godimo ga hlogo ya ka
ka mokgwawo, go leka go robala. Ntle ka mabatong, ba tagilwe,
gomme ba kitima godimo le fase mabatong ka mokgwa woo, ba
bodumedi!
26 Bjale, nka kgona go letela batho ba ba badiradibe bjalo ka,
bjale, ba ba ipitšago bonabeng dipapadi, ntle mo ka go papadi
ya paoling. Yo motee wa digotlane tša ka a ka thoma go lebanya
lebala la paoling, nka mo lelekela ka ntle ga naga. Uh-huh. Le
bitša yeo papadi, yeo ga se papadi. Ke eng ye…Ge o nyaka go
loka, lokiša le Modimo. Therešo.
27 Ke nyaka go le balela, feela mantšu go tšwa Beibeleng. Le
hwetša mantšu a a sego makae ke nyakago go a bala mo bakeng
sa sehlogo, a hwetšwa ka go tema ya 17 ya Dikgoši tša Pele,
temana ya 1.

…Bjalo ka ge MORENAModimo wa Israele a phela, yo
ke emego pele ga gagwe, go ka se be phoka le ge e le pula
ka go mengwaga ye,…go ya ka lentšu la ka.
Dikgoši tša Pele, ya 1 tem-…tema ya 17, temana ya 1.

28 Ge nka kgona go go romela lešela la thapelo, nako efe kapa
efe, e no nngwalela; mongwaledi wa ka omo, yo a lego gona bjale,
Ngwanešu Maguire. Ke ba bakae ba kilego ba hwetša lešela la
thapelo go tšwa go rena? A re bone seatla sa gago. Emela godimo,
Ngwanešu Jim. Ke nyaka go bona go…wena, le mosadi wa gago
gape. Mongwaledi wa ka šo le mosadi wa gagwe, ba batee bao
ba šomago, bao ba rometšego…Yo ke mošemane le mosetsana
ba ba le romelago mašela a lena a thapelo go tšwa kopanong,
bobedi Bakriste ba ba ikgafilego. Gomme lentšu, lentšu lela le

le bose le le kwago mogaleng ge le mpitša, ke mohumagadi yo
monnyane yo moswa a dutšego fale, mosadi wa gagwe. Tatagwe
le mmagwe, le bona, ba mo le rena lehono; le—le baratwa, gohle
go dikologa. Kafao…Gomme ka gona le tseba mongwaledi wa
ka wa tšhemong, Mna. Mercier, Ngwanešu Leo Mercier, o gona
felotsoko, le Ngwanešu Gene Goad. Gomme kafao ge re ka kgona
go go romela lešela la thapelo, e ka ba nako efe, e ka ba eng re
ka kgonago go e dira, go go rapelela mogaleng; e ka ba eng re ka
kgonago go e dira, re tla e dira.
29 Monna yo wa go lebega go se tlwaelege ka selo ka seatleng
sa gagwe, dikgato tša gagwe di iketlile, mahlo a gagwe a benya
ka Letago la Modimo, maledu a gagwe a phaegela ka thoko ya
gagwe, seripa sa mokgopa wa nku wa boya wa kgale o tatile go
mo raretša, o be a dira kgato ya gagwe feela ka bonatla ge a
be a sepela go theoga tsela go ya Samaria. O be a se kudu go
lebelelega, eupša a na le GO RIALO MORENA go setšhaba sela
se segolo sa Israele. Ya, Eliya wa Thišibe, moprofeta wa Morena.
O be a se kudu go lebelelega, eupša o be a ne Lentšu laMorena.
30 O be a sa boife go ema pele ga kgoši, ka gore o be a le
ka Bogoneng bja yo mogologolo go feta kgoši, o be a le ka
Bogoneng bja Jehofa. Kafao, o tsebile mo a bego a eme. Gomme
ge a sepeletše pele ga kgoši ga se a ke a kgamakgametša le go
kekeretša, o tsebile se a bego a bolela ka sona. O kgonne go re
go kgoši, “GO RIALO MORENA MODIMO WA ISRAELE, ‘Go
ka se be le pula le ge e le phoka go fihla ke e bitša.’” Gobaneng
a boletše gore, “Go fihla ke e bitša. Go ya ka lentšu la ka.”? Ka
gore o be a na le Lentšu la Morena, o be a le moprofeta, gomme
moprofeta o na le Lentšu la Morena.
31 Ke selo se se gogago šedi go bona go bapela gare ga Israele ya
Testamente ya Kgale le Amerika bjale. Bobedi bja tšona e be e le
ditšhaba tše kgolo. Bobedi bja tšona di theilwe, gomme batho ba
tšona ba tlile kua, ka baka la ditlaišo tša bodumedi.
32 Israele e be e tlaišwa ke Farao gomme e bile bokgobeng
lebaka la makgolo a mengwaga, mo ba bego ba tingwa go rapela
Modimo wa therešo le wa go phela, gomme ba timilwe monyetla
woo; gomme ba ba makgoba. Eupša Modimo o be a ba diretše
tshepišo ka Beibeleng ya Gagwe, goba ka go Lentšu la Gagwe,
le ka baprofeta ba Gagwe, gore O be a tla ba fa naga. Gomme
ba be ba tla tla ka nageng ye le go lelekela badudi ba naga yeo
morago, gomme ba tšea bohwa bja bona, ka gore Modimo o bile
le morero go dira seo.
33 Gomme go bjalo ka setšhaba se segolo se sa rena. Re tlile
mo, gomme godimo ga Playmouth Rock setšhaba se se theilwe
godimo ga tokologo ya bodumedi ka gore borakgolo ba rena ba
tšhabile tlaišo ya Roma ya tshepedišo ya Isebele wa sebjalebjale,
gomme ba tlile godimo le go emela ditlaišego tše ntši tše kgolo le
bohwelatumelo ka fase ga tshepedišo yela ya maaka ya Isebele.



8 LENTŠU LEO LE BOLETŠWEGO

Gomme go ya ka Beibele, ya Kutollo, tema ya 13, Modimo o
ba tshepišitše sediba sa leganateng, le lefelo, ka gore mosadi o
rwaletšwe ka lešokeng mo a bego a fepša lebakeng la nako, nako,
le seripa sa nako. Modimo o dirile tshepišo go Amerika, goba go
kereke (go mosadi), go tla ka go naga ye.
34 A le etše hloko Kutollo 13? Dibata tše dingwe tšohle di tlile
godimo go tšwa ka lewatle, meetse; Kutollo 17:17, e rile, “Meetse
ao o a bonego ke bokoto le mašaba a batho.” Dibata tše dingwe
tšohle, di tla godimo go tšwa ka meetseng, bokoto le mašaba a
batho. Eupša ge United States e etla godimo, “E tlile godimo
go tšwa lefaseng mo go sego batho.” Gomme elelwang, ge e etla
godimo, e be e lebega bjalo ka kwana ye nnyane.
35 Bjale, kwana e na le dinaka tše pedi, ke maatla a bosetšhaba
le bodumedi. Eupša ge a kopane, elelwang, nako yeo kwana
yeo ya bolela ka mokgwa wo terakone e dirilego pele ga gagwe;
gomme terakone e be e le Roma.
36 Ge terakone e be e eme pele ga mosadi go metša ngwana
ka pela bjalo ge a tswetšwe, terakone ye khubedu…Ke mang a
emego pele ga mosadi Israele, go metša Ngwana ka pela bjalo ge
A tswetšwe, le go romela ntle tlaišego le go bolaya bana bohle
go tloga ka mengwaga ye mebedi bogolo go ya fase? “Roma,
terakone, e eme go mosadi go metša ngwana wa gagwe ka pela
bjalo ge a tswetšwe.”
37 Gomme nako yeo, re a hwetša, gore naga ye e tlile godimo
bjalo ka naga ya go lokologa, gomme e be…e bile le kwana, e ra
goKwana yaModimo. Eupša, kamorago ga lebakana, tshepedišo
ye ya go swana re nago nayo, ya bolela bjalo ka terakone le go
dira wohlemaatla terakone e bilego nao pele ga gagwe.
38 Di bapetše, ye tee go ye nngwe, ka phethagalo. Gomme
elelwang ge tše…Israele e tlile godimo gomme a tšea nagalegae
ya gagwe le Palestina, ya lelekela morago bohle badudi ba naga
yeo gomme ba thopa naga. Re tlile ka gare gomme ra e tšea go
tšwa go Maindia, ra ba lelekela morago gomme ra ba beng ba
naga. Modimo o bile le lebaka la seo. Modimo o be a eya go
laetša lefase se A bego a ka kgona go se dira ka se—se sehlopha
se sennyane sa batho ba ba bego ba nyaka tokologo, gomme
tokologo ya bodumedi, go direla Modimo.
39 Ba diretše Israele eng? O dirile Israele setšhaba sa
maatlamaatla kudu lefaseng, gomme o dutše bjalo go fihla a
tšwela ka ntle ga thato ya Modimo. Na O dirile eng ka Amerika?
O mo dirile setšhaba sa maatlamaatla lefaseng go fihla a tšwela
ka ntle ga thato yaModimo.Go bapela, se tee go se sengwe, tlwa.
40 Ge Israele e tlile godimo ka nageng, ba be ba le ba—ba batho
ba bagolo ka gore ba be ba ne boetapele bjo bogolo. Ba be ba
na le banna ba go boifa Modimo ka godimo ga bona, ba bjalo ka
Dafida, Kgoši Salomo. Lefase lohle le be le ba boifa, gomme ba
ipshinne kamonyetlawoowa go hloka dintwa, go hlokamathata,

le go phela ka fase ga maatla a Modimo, go fihla batho go tšwa
gohle godimo ga lefase la go tsebja ba etla go ba bona. Modimo
o ba file mpho ya go hlatha, e be e le godimo ga Salomo. Gomme
kgošigadi ya Borwa, go tšwa…kgošigadi ya Seba e tlile tsela
yohle godimo go kgabaganya Leganata la Sahara (go mo tšere
dikgwedi tše tharo) go no kwa bohlale bja Salomo. Gomme ge
a bone gore Salomo o be a kgona go hlatha memoya, le go dira
go tsebja go yena diphiri tša pelo ya gagwe, o rile, “Tšohle ke di
kwelego ka wena e be e le therešo, le tše ntši ka thoko.” O be a
kgodišegile gore yoo e be e le Modimo.

41 Gomme Amerika, godimo ga motheo wa borakgolo ba rena
ba ba tlilego mo bakeng sa tokologo ya bodumedi…Re bile le
banna ba bomodimo ka go wona matšatši, bjalo ka boetapele:
George Washington, Abraham Lincoln, banna ba semelo sa go
tsebega, banna ba Modimo. Amerika e be e le Amerika, ka
matšatšing ao.

42 George Washington, mo ka Valley Forge, pele a kgabaganya
Delaware, a rapela bošego bjohle, go fihla a kolobile go fihla
lethekeng la gagwe, a khunamile ka gare ga lehlwa. Gomme
mosong wo o latelago ge Maamerika ba be ba thoma go
kgabaganya, go be go le feela e ka ba diphesente tše masomepedi
tša bona di bego di na le dieta go rwala, Sešole saAmerika. Eupša
ba be ba na le kokwane, ba be ba na le se sengwe seo ba bego ba
swanetše go se lwela. Ba be ba sa tshwenyege ka se se bego se
etla goba se ilego. (Balemi ba tlile ka gare, a emiša mogoma wa
gagwe le go panolla pholo ya gagwe, le go tšea raefolo ya gagwe
le go ya go lwela se a bego a tseba e be e le tokologo.) Gomme
letšatši le le latelago, ke a dumela e bile, mašoba a mane goba
a mahlano a kolo (dikolo tša masekete) di ile go kgabola jase ya
gagwe le kefa gomme ga se tša ke tša mo kgoma.

43 Banna ba Modimo, ba ba theilego setšhaba se, banna ba
bagolo! Ga go makatše ba ngwadile:

Botelele a nke naga ya rena e kganye
Ka lebone le lekgethwa la tokologo;
Re šireletše ka maatla a Gago,
Modimo yo Mogolo, Kgoši ya rena!

44 Nako ye nngwe ya go feta, ke boletše le monna wa
mokgalabje tlase ka Corydon, Indiana. O mpoditše mabapi le ge
mošate o be o le ka Corydon, le ka fao a…o boletše ka fao a
bego a eya ka koloi ya dipholo tlase go kwa mmu—mmummušiši
a bolela. Gomme yena le mmušiši e be e le bobedi feela ba bego
ba ne diripana pedi, sutu, godimo. O rile o be a ruile dinku le go
di kota, le go hlatswa boya bja tšona, dikgaetšedi tša gagwe di
be di bo ohla gomme ba mo direla paki go sepelelana le marokgo
a gagwe. Gomme moisa wa go tšofala a dutše fale, nako yeo e ka
ba wa masomeseswai tlhano goba masomesenyane a mengwaga

bokgale, a goga maledu a gagwe ka mokgwa woo, gomme a re,
“Billy, fao ke ge ‘Amerikee’ e be e le ‘Amerikee.’”
45 Ka lebelela mothaka wa go tšofala, gomme ka gopola,
“Mošemane, wena…bontši bja ba baswa ba ba ka se e dumele,
eupša o bolela therešo.”
46 Go diregile eng go Israele ka morago ga bjohle bokamorago
bjo bja bomodimo? Ba thoma go hwetša go hloka tlhokomelo. Ba
thoma go tla lefelong fao ba, gabotse, ba be ba sa tshwenyege ka
se se bego se eya pele. Ba thomile go ya go nyefiša ka go thapelo
ya bona go Modimo, le ge ba be ba swere sebopego sa bodumedi
go no swana le ka fao re dirago. Ba bile le sebopego sa bomodimo.
Eupša ba thomile go lokologa ka batho ba bona, gomme—gomme
ba thoma go tliša ka gare dithutokarogi ka kerekeng ya bona.
Borapedi bja Baali bja thoma go khukhunela ka gare, gomme
Israele ya gobošwa ke maipshino, ya tagwa, le dilo tša go swana
le tšeo, gomme mafelelong ya tliša ka gare moetapele yo a bego
a sa tsebe Modimo; Ahaba, yo a hlatlamilego tatagwe. Gomme
tatagwe e be e le monna wa go se be le bomodimo, monna wa
mohumi, eupša monna wa go se be le bomodimo. Gomme o dirile
dibe tšohle, go feta e ka ba mang pele ga gagwe a kilego a
di dira. Eupša Israele, ka go leemo la bona la botagwa la go
hloka tlhaologanyo, ba beile monna ka gare wa mohuta woo,
gomme ba mmea teroneng go ba mmuši godimo ga bona. Ba be
ba gopola gore go be go lokile. Go no swana le ka fao bontši
bja Maamerika bo dirago lehono, “Ke radipolotiki yo mokaone,
kafao ke phapano efe e e dirago? E ka se dire phapano ye e itšego,
ka gore ke radipolotiki yo mokaone.”
47 Bontši bja Maamerika, ba bantši kudu ba bona, ba rekišitše
ntle tokelo ya bona ya tswalo, bjalo ka Moamerika, le gore, “Ke
phapano efe e e dirago, ge feela ke hwetša ditolara di se kae tša
tlaleletšo go tšwa go mmušo le go phela?” Ba rekišeditše ntle go
mpa ya bona, le go ditumo le kganyogokgolo ya lefase la sebe, le
go lebala sona selo seo re se kotametšego godimo ga Plymouth
Rock. Ba lebetše bohwa bja rena, gomme ba ile le go rekiša go
mašaba a go gafela maipshino. Bjalo ka ge go bile ka matšatšing
a Israele, go bile bjalo, Amerika e tšere tsela yeo e swanago, thwi
go theoga tsela ya go swana, maipshino!
48 Ka morago ga lebakana, mmušo o dumeletše sebe: “Ge feela
o bile le sinagoge, e dirile phapano efe?” Seo ke tlwa Amerika
e se dirilego. Gomme re thoma go ipeakanya ka borena mmogo
le go dira dihlopha tše nnyane, le sebe kudu, sebe kudu, sebe
kudu. Re swanetše go be re dutše le metheo ya kgonthe ya se re se
kotametšego fa! Sebe se thoma go khukhunela ka dikerekeng go
no swana le ka mo se dirilego nako yela. Basadi ba thoma go ripa
go tloša moriri wa bona, ba apara diaparo tša maitshwarohlephi,
ba e ripa go tloga ngwaga ka ngwaga le…Gomme banna ba
thoma go dira se, seo, le se sengwe, le go bapala dikarata le
go dira dipapadi tša panko ka gare ga kereke, gomme feela

bolefase bjalo ka ge ba bile, ba gafela maipshino, diphokaphoka
tša go tagwa.
49 Badiredi ba aloga go tšwa seminaring, gomme mopišopo o
re, “Rerang, bašemane, e ka ba eng le ratago go. Bokgole bjo
ke amegago, madi a Jesu Kriste a omile godimo makgolo a
lesomesenyane a mengwaga a go feta.” Go fihla kereke e sa fihle
go selo eupša mokgatlo, go swana le llotše. A nke le se tsoge la
lebala se morago ga sekgalela se! E ba bjalo ka llotše, lefase le
thoma go khukhunela ka gare, badiredi ba thoma go itšimeletša
go no swana le ge ba dirile ka matšatšing a Ahaba. Go tlala sebe,
go bola go fihla kgwekgweng, gomme pele le pele e ile feela ka
thata ka fao e bego e kgona go ya.
50 Le ge Modimo a ba rometše moprofeta ka morago ga
moprofeta, gomme ka dikgaogelo tše bonolo O kgopetše batho,
gomme ba retolotšemokokotlowa bona go Lona. Ba nyakile tsela
ya bona, e be e le Baisraele, ba be ba lokologile, ba be ba le
setšhaba se segolo, borakgolo ba bona ba dirile bjalo le bjalo
(Dafida le Salomo), ba be ba ka kgona go dira se ba bego ba
se nyaka. Feela selo sa go swana se re theilego borena godimo
ga sona, tlwa; seo Washington, borakgolo ba rena, le seo ba se
emetšego. Eupša, ngwanešu, re milione wa dimaele go tloga go
dilo tšeo; dikereke tša rena di, milione wa dimaele.
51 Ya kgale…kereke ya Methodist lehono, go seo Methodist e
bego e le sona! Seo Pentecostal e lego sona lehono, le seo e bego
e le sona! Seo Baptist e lego sona lehono, go seo e bego e le sona!
Re bile le nako go ya morago le go bolela ka John Smith le ba
bantši ba batsošološi bale ba pele. John Smith o rile, pele a ehwa,
o rile, “Selo sa go šiiša ke gore basadi ba Methodist ba thoma go
rwala dipalamonwana tša gauta godimo ga menwana ya bona.”
Methodist! O be a tla reng lehono go ba bona ba ripa moriri wa
bona go tloga, le pente gohle godimo ga difahlego tša bona, ba
apere dišothi? Ke ka baka la sebe!
52 A Modimo o dirile eng ka Amerika? O rometše tsošeletšo
ka morago ga tsošeletšo, tsošeletšo ka morago ga tsošeletšo.
Badiredi ba rerile Lentšu, ba lekile go biletša batho morago go
Modimo. Gomme ba dirile eng? Selo sa go swana Israele e se
dirilego, ba Le ganne! Ba dirile metlae ka bona! Ba ba biditše
“bapshikologi bakgethwa”! Ba ba lahletše ka kgolegong!
53 Ge o tee wa dikgaetšedi tša ka le o tee wa banabešu, go tšwa
go kereke ye lehono, a ka be a be a eme ka hoteleng yela bošego
bja go feta gomme a phagamišetša diatla tša bona godimo le go
tumiša Modimo le go goelela ka kamoreng yela, ba ka be ba le
ka kgolegong lehono ka yona. Eupša tša go tagwa, sehlopha sa
diphokophoko tša diota “bapshikologi ba e sego ba bakgethwa”
ba kgona go ema godimo kua le go goelela bošego bjohle; ba
tagilwe, le go rogana le goga diaparo tša bona go tloga go basadi
ba bona le go ya pele, le go wela godimo ga lebato le go goelela

telele bošego bjohle, gomme ebile ga ba kgone go bolela lentšu ka
yona.Ga gomakatše re senyegile ka tlase ga seatla saModimo!
54 Elang hloko, pele le pele, Modimo o rometše badiredi, o dirile
maswao le dimaka, a netefatša Lentšu la Gagwe. Gomme bontši
bja selo, bontši bja banna ba baruti ba sebjalebjale ba Le ganne
gomme ba dirile metlae ka tsošeletšo ye nngwe le ye nngwe. Bjalo
ka ye e bitšwago Church of Christ le tšona, “Matšatši a mehlolo
a fetile.” Ba leka bokaonekaone bja bona go le tswalela go tloga
go mašalela a mannyane ale a Modimo. Bjalo ka ge go bile ka
go Israele, kafao go bjalo lehono. Makga a mantši, Modimo o
swanela go tšea batho ba Gagwe go tšwa go yona mekgatlo le
dikereke tša maina, go ba ntšhetša ntle ka lešokeng ba nnoši, go
bolela le bona. Gomme O ya go ba le mašalela, le se tshwenyege
ka seo. O dirile nako yela, O tla dira bjale. Pele le pele ba ile go
kgabola sebe, ba phaya go kgabola dilo. Gobaneng? Boetapele
bja bona, ga go selo go bo emiša.
55 Gabotse, go botega, ke tseba ditšhaba tše ntši tšeo ge ba ka
hwetša motho mokgotheng a apere go swana le ka fao re dirago
ka mo Amerika, ba tla ba bea ka kgolegong. Ge ke ile go Saint
Angelo, ka Roma (bjale, naganang ka yona, ka wona mokgwa
wo e lego fase ka gona), ba be ba na le leswao godimo kua, go
mabitla a ka tlase ka Saint Angelo, “Go basadi ba Maamerika:
‘Ka kgopelo aparang diaparo gomme le hlomphe bahu.’”
56 Ge go na le selo e ka ba eng se ka go betološago, ke go bona
sehlopha sa bao ba bitšwago Maamerika ba etla ka gare. Ke be
ke dutše fase, ka Lausanne, re be re ipshina ka segoba, letšatši le
lengwe, Ngwanešu Arganbright le nna. Letšatši le le latelago, re
ile morago ka gore e be e le go ja mo gobotse. Ke be nka kgona go
hwetša meetse kua, ba be ba sa fe selo eupša beine. Gomme ka
tšea meetse, ka swanela ke go itshwarela jeke ya meetse ka tlase
ga letsogo la ka, nako yohle, ka gore ba be ba sa go fe meetse
tafoleng. Ka gona ka ya ka kua gare, gomme se sengwe le se
sengwe e be e le se sebotse go fihla “Mohumagatšana Amerika” a
etla ka gare le ye nnyane, ya ditšhila, mpša ya nko ya sefenana ya
maruthuruthwana; ka dibenyane tša go lekanela tša lebenkele la
disente tše lesome godimo ka mokgwa woo, le sekerete tsela ntle
mafelelong ka mokgwa wo, a dula fase fale a apere se sengwe
a bego a se sona; gomme a bea mpša yela ya maruthuruthwana
godimo ga tafola, sa tšhila, selo sa ditšhila.
57 Ke…mpša ke selo sa go befa kudu se Modimo a bolelago ka
sona. Le karolo ya lesome ya yona e ka se kgone ebile go patelwa
ka ntlong yaModimo. “Go swana le seotswa, karolo ya lesome ya
seotswa,” Beibele e boletše. Gomme, go le bjalo, ke wena fao. Ba
tla dira taolo ya tswalo le go patela ditolara tše sekete, e nyakile,
bakeng sa mpša ye nnyane ya kgale; gomme ba e etelela pele go
dikologa le go e fa lerato la ngwana, gore a kgone go kitima ntle
bošego bjohle botelele, gomme o tla dira go laola tswalo.

58 Ke eng e letetšwego eupša tlhakahlakano! O ka no se tsoge o
kwele lentšu la ka gape, eupša ke nyaka o elelwe se: Re bofelong!
59 Fao, re hwetša se se diregilego, se se dirilego. Mafelelong, iri
ye kgolo ya tla: Ahaba a kgethwa, gomme ge a dirile, o nyetše
Isebele; mosadi yola wa kgale wa go bola yo a eteletšego Israele
pele go ya go medimo ya maitirelo. Gomme bjalo ka ge Israele e
dirile nako yeo, gobaneng, se…Ba swanetše go be ba be ba le ka
seemong sa go kgeloga, go tsoge ba dumelela selo sa go swana le
seo go direga ka go setšhaba sa bona. Melao e direlwa batho ke
batho, gomme re dirile selo sa go swana!
60 Go bile nako fao Amerika e bego e ka se be le…ba
be ba tseba bokaone go feta go dumelela mmalegogwana wa
kgale, seotswa sa kgale se sa go nwa madi a bahwelatumelo,
o ba bolaile, gomme lebaka leo ba tšhabetšego mo, bakeng sa
tokologo, ba be ba ka se kgonane le selo go swana le seo. Go a
laetša re ka seemo sa go kgeloga, setšhaba sohle, go kgetha se
sebjalo ka seo. Oo, ka nnete, bjale lena…ba bangwe ba lena
Mademocrat a mabotse a sekwere sa morago ba tla nagana se,
gore “Oo, gabotse, o tla—o tla dira hlogo ye botse ya dipolitiki.”
Seo se ka kwagala gabotse go mabaka, go monagano wa nama.
Eupša go Lentšu la Modimo le monagano wa semoya, ga e dire
kgopolo. Ka kgonthe ga e dire, ditolara di se kae tša tlaleletšo
ntle le metšhelo ye mengwe goba se sengwe go swana le se go
ripa mo.
61 Gomme re na le nako ye thata, baromiwa ka rena ka
tšhemong lehono, ka gore re tšewa go ba setšhaba sa Katoliki
bjale. Gobaneng, nnete, Russia e tšewa go ba lekomonisi ka
gore ba le moetapele wa lekomonisi. Red China e tšewa go ba
lekomonisi ka gore ba na le moetapele wa lekomonisi. Re tšewa
go baKatoliki ka gore re na lemoetapele waMokatoliki.
62 Oo, ge Ahaba a be a le teroneng…O re, “O godimo ga
terone.” Yeo ke nnete, eupša Isebele e be e le hlogo ka morago ga
terone yela. O be a le yena a bego a dira go etapele. Lebelelang
ka fao a tšerego yona melao ya naga gomme a e phetlaganya go
dikologa, gomme bakeng sa go boelwa ga gagwe mong le bakeng
sa bojato, gomme a dira Ahaba go e dira ka gore o be a nyetšwe
ke yena. Gomme yeo ke tsela ka moetapele wa rena lehono. Ga
ke re ga se monna yo mokaone, eupša lebelelang se se lego ka
morago ga gagwe: seotswa, sona selo se re se tšhabetšego (go
ba Amerika) bakeng sa; yona kokwane ye Amerika e agilwego
godimo ga yona. Rena, ka kgetho ya tokologo ya rena beng, re
kgethile selo se sebjalo ka sela.
63 Bjale le a bona gobaneng lentšu la ka le eya go emišwa ka
pela botse. Eupša yo mongwe o ya go tseba! Ee! Gobaneng?
Kutollo 2:20, o ipitša yenamong “moprofetagadi.” Le no bogela
lephoto la sebe le direga bjale. Le bogele kgwekgwe e ya godimo
go kgwekgwe. Le bogele bosebjalebjale, bogelang dilo tša go

hloka bomodimo di direga ka dikerekeng. “Gomme, mafelelong,
go tla tla tlaišego,” Beibele e boletše bjalo, GORIALOMORENA!
Kgonthe, go tla ba.
64 Morago go ya go direga eng? Go no swana le ge e dirile nako
yeo, e tla ba bjalo le bjale. Mosadi o be a le maatla morago ga
yona, o bile yena a bego a e laola. Balang…Ke a dumela ke
šupa-…e ka ba ya 17 goba ya 18 tema, go bapela fao, le tla
hwetša se Isebele a se dirilego: ka fao a tšerego Ahaba, gomme o
be a sa kgone go bolela selo ka yona ka gore e be e le mosadi wa
gagwe. Lebeleleng se setšhaba se bego se agilwe godimo ga sona
nako yeo, Moisraele wa go kgeloga le mosadi wa mohetene (ka
morago ga gagwe) yo e bego e le morapedi wa Baali. Gomme o
dirile eng?Mafelelo o dirile se sengwe le se sengwe sa sebjalebjale
bjalo, le se sebotse bjalo, gomme batho ba bile le bonolo bjalo,
go fihla kereke ka moka e se wela, bareri le bohle. A Eliya ga se
a ke a re, “Morena, ke nna ke nnoši a šetšego”? Gomme bjalo ka
ge go bile nako yeo, e a bapela lehono.
65 Bohle ba bona ba be ba boifa go bolela e ka ba eng. A ga e no
ba selo sa go swana lehono? Ba be ba boifa go bolela se sengwe.
Kafao re hwetša ntle, ba be ba nno itesetša, ba phatlaletše, ba
tagwa, ba eya pele, ba gafelamaipshino, le se sengwe le se sengwe
gape, feela bjalo ka ge go le lehono. Isebele o phetlagantše
Mangwalo ao…Na o dirile…goba yona melao, bjalo ka ge—
bjalo ka Isebele o tla e phetlaganya. Elelwang, Isebele, o
ipitša “moprofetagadi” yenamong, go kokobetša batho, gomme
o bolela gore ke yena “lentšu la Modimo le nnoši lefaseng.” O
tla dira monagano wa nama go dumela seo ka kgonthe bjalo
ka lefase.
66 “Go tla ba borapedi bja mosadi, ka United States, gomme
yoo e tla ba Maria.” Ke e bo bone, masometharo…1931. Dilo tše
šupa di diregile. Ke na le yona thwi godimo ga lephepha mo, le
nna, e ngwadilwe ka go lona 1931. Ka fao ke rilego “Mopresitente
yo, Franklin D. Roosevalt, o tla dira lefase lohle, go thuša go e
dira, go iša lefase ntweng.” Go be go se gwa be gwa tla ntwa nako
yeo, lebakeng la nako ya phuhlamo. Ke rile, “Selo se sengwe,
…” Gomme mme wa ka, Modemocrat wa sekwere sa morago,
ge e ba ga se a ntebelela thata ge ke boletše seo. Ke rile, “Ga ke
tshwenyege ge e ba o be a le Lerepublican goba ge e ba o be a le
Lesocialist goba eng a lego, se ke GORIALOMORENA.” Gomme
ke rile, “Go dira se, ba dumelela basadi go bouta. Gomme ge
ba dira seo, ba dirile e tee ya dikgobogo tše kgolokgolo kudu
setšhaba se se kilego sa e dira.” Gomme ke rile, “Letšatši le
lengwe ba tla e patela.” Gomme ba dirile ka dikgetho tše tša
mafelelo. Bao ke ba bamo kgethilego, basadi.
67 Gomme lena batho ba bohlokwa ba makhalate, ka Borwa,
ka fao le boutilego! Le re, “Ga o na le taba go bolela seo godimo
ga phuluphithi.” Oo, ee, ke nayo, ke Lentšu la Modimo! Gomme
patso ya—ya Abraham Lincoln, yo motee a le lokolotšego, e



BODUMEDI BJA ISEBELE 15

robetše ka kua ka musiamong godimo ga roko ya mosadi, gomme
le rekiša tokelo ya lena ya tswalo. Dihlong go lena.
68 Gomme lena batho, ka baka la dipolitiki, ka gore o no ba
Ledemocrat la go loka, le boutetše se sengwe sa go swana le
seo, le go rekiša ditokelo tša lena tša tswalo tša Boamerika le
Bokriste, go e fa godimo go mmalegogwana yo a re bušago ka go
setšhaba se, se se re dirile se re bego re le sona. Le bone ka fao a
bego a khukhunetša ka gare? Kgonthe ga bonolo, go fihla bjale o
godimo ga terone. Nnete! Terone yaWhite House.
69 Hlokomelang! E šetše…A le bone letšatši le lengwe ka
dikolo tša Katoliki le dikolo tša Protestant? Thekgang sekolo
sa Katoliki eupša e sego Protestant. Le a bona? Oo, ngwanešu!
Hlokomelang lephoto la pipitlano le tla pele bjale. Elang hloko,
gomme bjalo ka ge ba e dirile, lebelelang se se diregilego. Sebe
sohle se se hlatlaganago ka gare. Se fihlile lefelong gomme se
beile setšhaba ka gomohutawolawa lefelo la go thekesela.
70 Mengwaga e sego mekae ya go feta, ge ba bile…
Mapentacostal a phuleletše ntle pele, go phološitše setšhaba
mengwaga e sego mekae ya go feta ge Al Smith a be a eya
go phenkgišana. Amerika e tsebile bokaone nako yeo. Eupša
Pentecost e bile bolefase kudu e ile thwi pele ka gare le go rekiša
ditokelo tša bona tša tswalo bjalo ka Mokriste, go dipolitiki,
gomme ke dipolitiki pele ga Beibele. Oo, nna!
71 Bjale, motsotso feela, gomme hlokomelang feela ka fao se se
tlago ntle. Bjale, re hwetša ntle se ba se dirilego le dilo tše ba
di dirilego, re e bona mo e bapetše feela tlwa, sebe seatleng se
sengwe le se sengwe. Isebele o tlile ka gare, o loile batho bohle.
Gomme elang hloko, mafelelong, a thoma go agela Baali mafelo
a go rapelela a magolo. A ke nnete? Gomme baprista ba Baali ba
kgerega go tšwamo gohle go tla ka lefelong leo, gomme ba thoma
go tšhilafatša dinaga ka borapedi bja Baali.
72 Lebelelang ka fao ba dirilego, lebelelang ka fao ba bilego
ngwang ka gare. Feela dilo tše ba di dirilego, lebelelang mo ba
lego lehono. Lebelelang Bokatoliki bo meletša godimo, meletša
godimo, meletša godimo; nyalela ka go, bo thuba se, feela tlwa
se Daniele a rilego ba tla dira. Tshipi le letsopa di ka se hlakane,
eupša go tswakanya dipeu tša bona o tee le ye nngwe, go
thuba. Mosetsana yo mongwe le yo mongwe wa Moprotestant
a nyalanago le mošemane wa Mokatoliki o swanetše go godiša
bana ba gagwe Katoliki. Tšohle ka mokgwa woo, go nyala, go
tswakanya, ka mokgwa woo go fihla e etla lefelong go fihla
United States ka moka e bodile.
73 Re ya go dira eng bjalo ka baromiwa, go ya ntle ka kua go
lokolla ka Amerika Borwa le gohle godimo karolong ya lefase,
Tommy Osborn le bona, ba leka go ntšha batho ntle ka go
bohetene bjola gomme ba kgona go šupa monwana wa bona thwi
morago gore re kgethilemoetapele wa rena, le selo sa go swana. O

Modimo. Ke eng—ke eng e yago go direga go lefase le? E swanetše
go šišinya motho yo mongwe le yo mongwe kamo. Re ya go araba
bjang? Moromiwa o ya go reng ge ba re, “O tla mo go re lokolla
go se, gomme batho ba geno ba beile selo sa go swana ka ofising
ya lena kua, godimo ga terone”? Re ya bjang go…Eng…
74 Lebelelang morago ka go matlakala a histori, boelang
morago gomme le bone ge e—ge e le ka phethagalo, e nyakile,
go se be molaotheo go yona go ba. Ba be ba ka se e dire
mengwaga ya go feta eupša, le a bona, re rekišitše ntle ditokelo
tša rena tša Bokriste go dipolitiki, gomme ke ka fao diabolo a
itataganyetšago ka gare yenamong. Ahaba e be e se selo eupša
seswantšhohlogo sa Isebele. Seo ke sohle se se tla bago, feela
seswantšhohlogo. A ka se e dire yenamong, eupša tshepedišo
yela ka morago ga gagwe e tla mo gapa go e dira. Nnete tlwa!
Tšipa letswalo la gago, wena Mokriste. Itsošetše godimo mong,
go tharithari go feta ka fao o naganago. Seemo se re lego ka go
sona, seemo se ba bego ba le ka go sona, le ka fao ba itirilego ka
bobona go hlephiša.
75 Ka fao pelo ye kgolo ya lerato ya Modimo e swanetšego go
be e lletše ntle ka gona, le go lla, ge A bone batho ba Gagwe ba
boromiwa. Ba dirilwemohlala, ditšhaba tšohle di etla go tšwamo
gohle ka gore Modimo o ba šegofaditše, go ba bona ba kopane.
Semoyeng, ba direla Modimo. Gomme ka gona go nagana gore
O—O be a hlologetše go ba bona ba etla morago go lerato la bona
la pele le go dira se se bego se lokile, eupša kgafetšakgafetša
ba ile kgole, le kgole, le kgole, go fihla mafelelong Isebele a
etla ka gare. Se ke tlwa se re se dirilego. Phaphametše go tloga
go dikokwane tša Kriste. Ge Modimo a rometše badiredi ba
Gagwe go kgabaganya setšhaba, ba rerile bokgethwa (Pilgrim
Holiness, Manazarene, Mapentecostal), “Boelang morago go
Modimo! Boelang morago go Modimo!”
76 Gomme dikereke tše di tiilego tša nako ya kgale di nno sega
le go dira metlae. Bontši bja bona badumedi ba sebjalebjale,
gobaneng, ba ahlotše se sengwe le se sengwe seo bona banna ba
se dirilego le gore “E be e le sa diabolo.” Se dirile eng? Gomme
kereke e thoma go se theetša, bontši bja thoma go theetša. Selo sa
pele le a tseba, “Ge mosadi waMokatoliki a ka apara mohuta wo
wa dilo, Moprotestant a ka kgona le yena. Ge kereke ya Katoliki
e ka kgona go dira se, Protestant e ka kgona le yona. Ka gona ge
Methodist e ka kgona, go ka reng ka Baptist? Gona ge Baptist e
ka kgona, go ka reng kaMapentacostal?”
77 Le a bona, seo ke se ditshepedišo tša madirwa ke motho di
go tlišago ka go sona. Haleluya! Yeo ke therešo. Ke ka baka
leo ke lego kgahlanong le yona, ka gore Lentšu la Modimo
le kgahlanong le yona. Ditshepedišo tša madirwa ke motho:
Modimo o kgahlanong le yona, Lentšu la Gagwe le kgahlanong
le yona, baprofeta ba Gagwe ba tla ba kgahlanong le yona,
bahlanka ba Gagwe ba therešo ba tla ba kgahlanong le yona,

tšohle ditswetšwego ke Moya wa Modimo di tla ba kgahlanong
le yona.
78 Bonang ka fao Israele e ilego, ka fao ba phaphametšego le
lephoto, go fihla mafelelong Isebele a etla. Lebelelang kafao
Amerika e ilego, gomme e phaphametše le lephoto la selefase,
go fihla mafelelong Isebele a tšere terone. Yeo ke nnete. Bjale,
Isebele gabotse o be a se godimo ga terone ya Egepeta…goba,
terone ya Israele, eupša o be a le yena hlogohlogo morago ga
terone. Gomme tatelano ya ditulo ya Katoliki ga e godimo ga
terone ya United States, eupša ke tshepedišo morago ga yona ka
gore o nyalane le yena. Gomme Beibele e rile, ka nageng ye, ba
tla dira “seswantšho sa go swana le sebata.”
79 Oo, ngwanešu, kgaetšedi, bothata ke eng? Gabotse, ke—ke a
tseba ke eng. Beibele e rile ba tla hwetša lebaka le la Laodikia,
gomme fao ke mo re lego. Le ka no ntlhoya bjale, eupša letšatši
le lengwe le ka se ke ge le hwetša ntle se e lego Therešo. Le ka
no se dumelelane le go emela godimo gomme la gatela ka ntle
ga moago, seo se no laetša go se rutege ga lena. Eupša letšatši le
lengwe le tla lemoga, letšatši le lengwe le tla hlologela le go tseba
gore ke Therešo! Ke E bolela Leineng la Morena! Ke bea bonna
godimo bjalo ka senepša, ye mafelelong a tla nkgapela lebitleng.
Ke ya go ba hlatse go fihla ke ehwa, ge Modimo a ka nthuša. Yeo
ke therešo.
80 Šefa ke rena ka seemong se re lego lehono, sohle sa sona se ya
pele ka mokgwa woo. Gomme Israele, ka fao Ahaba a dirilego,
seswantšhohlogo sa Isebele ka gore o be-…o be a nyalane
le yena. Amerika, moetapele wa rena, go diregile bjang…Le
a tseba moetapele wa rena e be e le monna wa mohumi? Ke
ba bakae ba tsebago seo? Radimilionemilione. Yo mongwe o
mpoditše, ka go kgatišobaka goba seyalemoya goba thelebišene
goba se sengwe, Jack Benny goba yo mongwe o dirile…Ernie
Ford, ke a dumela e be e le. Yo mongwe o boletše gore “Tatagwe
o mo thušitše go hwetša dipolasakgolo tše e bego e se tša gagwe.”
O no ba kgauswi le go ba mong wa yohle ya yona. O e hweditše
bjang? Tšhelete yeo e tlile bjang?Ka go sepetšawisiki ka boradia,
le bjala. Ke ka baka leo a theošitšego motšhelo go wisiki le dilo.
Seo ke se se mo dirilego monna wa mohumi. Sona selo se se
senyago setšhaba sa rena, sona selo seo se sentšego menagano
ya batho ba rena, selo se se rometšego bašemane ba rena go ba
matagwa, le basetsana ba rena go ba bommalegogwana, tšhelete
ya go tšwa go seo e mo dirile mohumi.
81 Selo sa go swana, tshepedišo yela ya kgale ya Isebele, selo sa
go swana se se tlaišitšego batho ba rena, selo sa go swana se ba
gogetše ntle (ka go Baroma) gomme sa ba tšhuma le go ba goga
go arogana le go dira se sengwe le se sengwe go bona, madi a go
swana a bahwelatumelo (Beibele e re) a ka seatleng sa gagwe!
Šebao ba fao, ba nyalane mmogo. Gomme rena Maamerika re
thekesela go ya pele, “Oo, gabotse, re na le ditolara di se kae

tša tlaleletšo gomme re na le nako ye botse. Bokaonekaone go
feta ditšhaba tšohle ka moka.” Eupša, ngwanešu, wena leta
motsotso feela.
82 A re e tšeeng tlhaka ka tlhaka bjale, lebaka la metsotso e se
mekae e latelago, re bone se se diregilego.
83 Bareri ba ile thwi mmogo, ba hutšwela feela fase le bona, ba
ile pele le bona, tshepedišo yohle. Tshepedišo yohle ya Baisraele
e ile mmogo le ya Isebele. Ba be ba na le sebopego, ee. Gomme
a Beibele ga e re botše gore ka matšatšing a a mafelelo re tla ba
le “sebopego sa borapedi”? Diprofeto tšohle di phethagaditšwe,
ngwanešu, re mafelelong! Bosetšhaba, re mafelelong! Semoyeng,
re mafelelong! Tshepedišong ye nngwe le ye nngwe e mafelelong
a yona! Selo sa go latela ke go tla ga Morena le go fetolwa ga
Kereke.
84 Modimo o rometše leswao le lengwe le le lengwe, ga go
makatše, o dirile se sengwe le se sengwe A kgonnego go se dira,
go leka go goga batho, gomme kgafetšakgafetša ba sepeletše
pele thwi ka gare. Lebelelang toropo ye fa. Lebelelang naga ye
go dikologa mo, ka masome a makgolo le makgolo a batho ba
Pentecostal; gomme ka baka la go ema godimo ga Therešo, ba
kae morago ga sekgalela se? Ka gore yo mongwe o ba boditše go
se dirišane le kopano. Lena bašokiši, ke ka boomo…Modimo a
be le kgaogelo go lena, ke selo se nnoši nka kgonago go se bolela.
Ge lena Bakriste le se sa na le lerapo la mokokotlo go feta fao, le
na le lerapo la go duma sebakeng sa lerapo la mokokotlo. Nnete!
Se re se hlokago ke go “rera Ebangedi ya meno ka go yona,” ye
e tla remago selo diripa. Le ile feela bjalo ka bohle ba bona, ka
gona le makala go reng re goelela ka yona. Gona, le a bona, o
hwetša “legetla la go tonya.” Ke e letetše, ke swanetše.
85 Tšohle tše di ile pele ka go Israele. Mafelelong, letšatši le
lengwe, go tlile go gatela ntle go tšwa lešokeng, go tlile moisa
wa go tšofala wa go lebega boya, Eliya wa Thišibe. Ga se a ke
a tla godimo go tšwa go mekgatlo ye e itšego, o tlile go tšwa
lešokeng! O be a se na le selo go dira le bona. O be a le moprofeta
waMorena. Ngwanešu, o šišintše mmušo wola wa Isebele go e ka
ba eng se bego se le ka go wona. Ba be ba mo hloile. O be a se na
le tirišano, ke tla go netefaletša seo. Beibele e re aowa. Kgonthe.
O dirile bona bapenta sefahlego boIsebele “go swa godimo,” ke a
eleletša. O beile selepe go modu wa mohlare go swana le Johane
ge a dirile, ditshetla di wela kae kapa kae di bego di nyaka go,
eupša ommeile ka kua. O šišintše setšhaba, a laetša gore ba be ba
le phošo, le go leka go ba biletša morago go Modimo wa therešo
wa go phela, le morago go Lentšu la Gagwe bakeng sa borapedi
bja Isebele.
86 Ba dirile eng? A ba mo amogetše? Ba ile ba mo hloya! Eupša
Lentšu la gagwe le ile pele go no swana, ka gore o be a na le GO
RIALO MORANA! Modimo o šomile le yena, le go laetša gore

o be a le moprofeta wa go tlotšwa ka dilo tše a di boletšego di
etla go phethega. Gomme tšohle tše a di dirilego di netefaditše
gore o be a le moprofeta wa Modimo. Eupša go le bjalo ga se
ba Le dumela, ka gore o kgeitše dintlobobapalelo tša bona. O ba
boditše gore ba be ba le phošo. Ahaba e be e ele motsoši. Therešo!
Gomme le ela hloko ga se ba ke ba mo dumela, eupša O le rerile
go no swana. Ga go le o tee wa bareri a dumelelanego le yena, o
rile, “Ke nna ke nnoši ke šetšego, Morena. Ba lebeleleng, ba be
ebile ba sa…o tee, ga go yo motee a tla dirišanago.” Eupša o
be a na le morero go dira gomme o o dirile. O be a na le Lentšu
la Morena, GO RIALO MORENA! Gomme a hlasela setšhaba, o
hlatsetše kereke, o hlatsetše se sengwe le se sengwe se bego se le
fao, gommeModimo o be na le yena!
87 Re a tshepišwa, ka matšatšing a mafelelo, gore o tla bowa
go naga ye le yona. Ke a tseba, Jesu, ge…Mateo 17, ge ba
Mmotšišitše, “Gobaneng bamangwalo ba re, ‘Elias…’?”
88 Hlokomelang se A se boletšego, “Elias ka therešo o swanetše
go tla pele,” lefetile, lebj-…ka lebaka le le tlago. Eupša nako
yeo O fa Johane bjalo ka mohlala. Johane e be e se Maliaki 4.
Johane e be e le Maliaki 3, “Bonang, Ke roma motseta pele ga
Ka, go lokiša tsela.”
89 Maliaki 4, O rile, “Pele ga letšatši le legolo la go šiiša la
Morena le tla tla, ge lefase lohle le tla tshungwa bjalo kamakobe;
pele ga letšatši leo, Ke tla roma Eliya.”
90 Gomme e be e se Johane, ka gore Morena ga se a ke a tshuma
lefase ge Johane a tlile. Gomme ge le ela hloko, gommeka go tema
ya mafelelo, ka go temana ya mafelelo, O rile, “Gomme o…”
(hlokomela: yena a bolela) “…tla bušetša dipelo tša botate go
bana, le dipelo tša bana go botate.”
91 Bjale hlokomelang! Johane wa pele o tlile, Eliya wa pele, o
dirile eng? O tlile gomme a tlišaMolaetša gomme a bušetša dipelo
tše thata tša maorthodox a kgale go tumelo ya kereke ye mpsha,
bana. Eupša ge Eliya wa go latela a etla, ka nakong ya bofelo, o
swanetše go ya morago go tšea di—di dipelo tša botate…dipelo
tša bana, a ke re, le go di bušetša morago go Tumelo ya botate
ba pentecostal. Le bona phapano? A ka se be yo motee wa ba
mo ba bitšwa bjalo re nago nabo lehono, o tla boela thwi morago
go Ditiro 2 le go thoma thwi go tloga fao. O tla rera Ebangedi
ya go se otswafatšwe, go no bolela dilo tša go swana tšeo Petro
a di dirilego ka Letšatši la Pentecost, ka gore se a se boletšego
ka Pentecost se hlatsetše Mangwalo wohle go kgabola. A ka se
phetlagane go dikologa le mokgatlo wo mongwe, ge Eliya a etla.
O tla hloya basadi go swana le Eliya ge a dirile, go no swana…
goba basadi ba babe, go no swana le ge Johane a dirile. O tla ba
moratalešoka go no swana le ge ba bile. A ka se pepetletše. Re
mo lebeletše go tla. O tla tla! Modimo o rile o tla dira, gomme o
tla ba mo!

92 Ke a dumela, ge e ka ba eng, Molaetša o re nago nao lehono
o tla etapele go tla mo go golo mola ga gagwe. Ee, mohlomphegi!
O tseleng ya gagwe, o šetše a tswetšwe. Go swana le ka fao Eliya
a bego a le, gomme go tla a thunya go tšwa lešokeng, felotsoko
o tla itira go tsebja ka boyena. O tla rera Ditiro 2. O tla tliša
Tumelo ya botate ba ba kgale ba Pentecostal thwi morago go…
tumelo ya bana ba ba Pentecostal, thwi morago go Tumelo ya
botate ba Pentecostal. O tla ya thwi, morago go Ditiro 2, Ditiro
2:38, yohle go theoga go kgabola. O tla tliša ya kgonthe, ya go
se otswafatšwe Ebangedi. A ka se be le e ka ba eng go dira le
Isebele le tshepedišo ya gagwe. O tla ba mohlanka wa Modimo.
Nnete o tla ba! Beibele e rile o tla tla. O tla profeta le go phatlola
Molaetša wa gagwe ka sefahlegong sa boIsebele ba, feela tlwa
go no swana le ka mo Eliya a dirilego mathomong go Israele. Ba
tla mo hloya! Ba ka se dirišane le yena. Aowa, aowa. O tla tla!
Modimo o e tshepišitše, gomme o tla tsoga lefelong la tiragalo. O
tla—o tla rera go Kereke ye e Kgethilwego bjalo ka ge Le boletše
o tla dira, go šišinyaMokgethiwa yoo, go šišinya bonama go tloga
go yona, le—le lefase le dilo, go e šišinya fase, go e bediša fase, go
tliša Kereke mmogo, batho.
93 Ke a tseba le re, “Yeo ke kereke ya ka ya leina.” Ngwanešu,
o fošitše! Johane o tlile bjalo ka tshepedišo ya monna o tee
go tsebiša Monna o Tee: Jesu Kriste. Gomme Eliya a ka se
be tshepedišo, e tla ba motho, Jesu o boletše bjalo. E tla ba
monna o tee yo a tloditšwego ka Moya wo Mokgethwa. Gomme
a ka se tsebiše e ka ba bafe badimo ba bararo goba ba bane,
o tla tsebiša o Tee: Morena Jesu Kriste, ka gore Molaetša wa
gagwe o tla šišinyetša bana ba Pentecostal morago go Tumelo
ya botate gape.
94 O a elelwa, ngwanešu, ge ke bolela dilo tše go ba wa go
selekiša, ke hloka go ba aletareng. Ke a le botša, “GO RIALO
MORENA!” Ge Modimo a se a hlatsela ke le boditše Therešo, go
dikologa setšhaba, go dikologa lefase, gonampotšengmo phošo e
bilego. Ke le botša Therešo! Boelangmorago goModimo, ka pela!
Tšwelang ka ntle ga ditshepedišo tše, ka gore Beibele e boletše ka
go Puku ya Kutollo, gore tatelano ya ditulo ya Roma ya Katoliki
e be e le “seotswa,” gomme o be a le “mmago diotswa.” Ke eng
seo? Dikereke, ditshepedišo.
95 Gomme ke kae mo kereke ya Methodist, ke kae mo kereke
ya Lutheran, e tšwago? Ke kae mo Methodist, Baptist, ke kae
mo mekgatlo yohle e tšwago? Modimo ga se a ke a kgatlofatša
kereke. Kereke ya Katoliki e rile ba thomile morago kua, “Jesu
o kgatlofaditše kereke.” Ke nyaka—ke nyaka letlakala ka go
histori, goba letlakala ka Beibeleng. Ga se gwa ke gwa ba
mokgatlo lebaka la mengwaga ye makgolotharo le tshela ka
morago ga lehu la moapostola wa mafelelo, ka morago ba dirile
Khantshele ya Nicene le go dira mokgatlo. Gomme ge Luther a
tšwetše ntle…o be a le monna yo mogolo wa Modimo, eupša

ka pejana ge a tlogile, sehlopha se sennyane sela sa batho se
ile godimo le go bopa mokgatlo wo mongwe. Ka morago Moya
wo Mokgethwa o ile ntle godimo ga John Wesley, ga se a ke a
kgatlofatša le ge e ka ba eng, eupša morago ga ge a tlogile ka
gona ba kgatlofatša. Ka morago Moya wo Mokgethwa wa tla ka
gare le Mapentecostal, gomme ba tšwile ka ntle ga Methodist.
Gomme go diregile eng? Kamorago ba kgatlofatša.
96 Eupša go tla ba le tshepedišo ya monna o tee e tlago pele ka
maatla le tlotšo ya Eliya, go phethagatša seprofeto. Haleluya! O
tla o šišinya. Gomme, elelwang, o ba porofetetše, le go profeta,
le go ba botša dilo tšohle, gomme Modimo o šomile ka yena.
Eupša Molaetša wa gagwe wa makgaolakgang o hlasetšwe ka
White House. Uh-huh. Ge Johane a etla, molaetša wa gagwe
wa makgaolakgang o hlasetšwe ka White House ya letšatši leo.
Molaetša wa Eliya wamakgaolakgang, ge a be a sepela go theoga
tsela yela mosong wola ka morago ga go beng ka Bogoneng bja
Modimo ntle kua, o sepetše go theoga tsela yela ka meriri ya
go tšofala gohle godimo ga gagwe, hlogo ya gagwe ya lefatla e
phadima, maledu a tšewa ke phefo, wona a mannyane, mahlo a
go tšofala a gadima ka letago la Modimo. Lepara lela ka seatleng
sa gagwe, gomme maoto a gagwe a nno tseparela ka fao a bego
a kgona. O dira eng? O sepela thwi go tšwa Samaria go ya ka go
bogona bja White House, le gore, “GO RIALO MORENA!” A sa
boife selo. Dikereke di be di mo ganne, batho ba be ba mo ganne,
kafao bjale o fa tlhaselo ya gagwe ya makgaolakgang, godimo ga
White House.
97 Ka gona go diregile eng ka morago ga fao? Theetšang! Ka
morago ga tlhaselo yela, lentšu la gagwe le ile la homola, ga go
yo a ilego a hlwe a mo kwa. Modimo ommeditše go tloga lefelong
la tiragalo, a re, “Eliya, o dirile Molaetša wa gago go tsebja go
Israele yohle, ba a O tseba. Bjale etla godimo mo ka lešokeng,
tloga go bona, ikaroganye wenamong ka gore Ke ya go dira se
sengwe. Ke ya go ba laetša gore ke eng go gana Molaetša wa Ka.”
Go tlile eng ka gare? Ntwa, tlala, go bolawa ke tlala.
98 GO RIALO MOYA WO MOKGETHWA, “Hlokomelang se se
tlago! Hlokomelang se se yago go latela! Go bile le tlala, go tla
ba tlala!” Oo, mohlomongwe e sego ya borotho, eupša ya go kwa
Lentšu la Modimo le Therešo ya Gagwe. Tšohle dikereke di tla
dira leago le go ya thwi pele ka go lona go no swana, go no swana
le ge di šetše di meditšwe godimo ka go lona.
99 Eliya o dirile eng? O hweditše sediba se se utilwego, tsela
godimo ka thabeng mo a hweditšego Meetse a mangwe a
Bophelo, kutollo ye Kgethwa go tšwa go Modimo ge a dutše
godimo kua ka tlase ga maatla a Modimo. Dikutollo e le sediba
se sennyane se se utilwego, ge bohle ba bona ba bolawa ke
tlala. Gomme Modimo o šegofatša bahlanka ba Gagwe (wona
magokobu), a mo tlišeditše se sengwe go ja ge a be a hlokotšwe go
tšwa bathong. Gomme ba be ba le tlase kua ba swarwa ke tlala ya

tsošeletšo le tšohle di eya pele. [Lefelo la go se be le selo godimo
ga theipi—Mor.] “Ga go sa kwewa gape ka tsošeletšo ya gagwe
ka…O kae mokerenko wola wa kgale o yago pele o thuntšha
mekgatlo ya rena? O kae bjale?” Ba be ba sa tsebe. O ikgogile ka
boyena le Modimo, ntle ka go lefelo la go itlhokola mo ba bego
ba sa kwe lentšu la gagwe. Ka gona ba thoma go bona.
100 GeModimo a romela pele Molaetša le go botša batho, gomme
ba se O amogele, gona O gomiša mohlanka wa Gagwe gomme
o romela dikotlo tša Gagwe: tlala, lehu (go bolela ka semoya,
mmeleng gape). Wena hlokomela kgatelelo, ngwanešu. O nagana
gore o bone se sengwe, e no leta ka morago ga lebakana. Ga
se wa bona selo. O nagana gore o hwela tsošeletšo ye botse ya
semoya, wena leta go fihla ka morago ga nthathana. Wena e no
leta, hlologela le go llela go kwa Lentšu la Modimo. Beibele e
boletše bjalo! “Go tla ba le tlala ka matšatšing a mafelelo,” go
boletše moprofeta, “gomme e sego ya borotho le meetse feela,
eupša ya go kwa Lentšu la therešo la Modimo.” Eupša lentšu leo
le tla homola, ka lešokeng felotsoko, le utilwe go tloga.
101 O beile magokobu, bahlanka ba Gagwe. Šegofatša tšona
dinonyana, bahlanka ba Gagwe, bao ba bolokilego lentšu la—la
Eliya le phela lebakeng la nako ya gagwe—gagwe go hlokolwa
go tšwa kerekeng. Magokobu a mo tlišeditše nama le borotho
mosong, le nama le borotho ka mantšiboa, gomme o be a enwa go
tšwa mothopong wo monnyane mola bohle ba bona tlase kua ba
se ba dira ntle le e ka ba eng dijo le meetse a semoya.
102 Ka gona letšatši le lengwe, ka morago ga ge sebe se tšere
karolo ya sona, gomme Modimo o tlišitše batho ba Gagwe
matolong a bona…Isebele o tšere se sengwe le se sengwe, a se
swielela sohle godimo, gomme o tla se dira gape! Seo ke GO
RIALO BEIBELE YA MODIMO YE KGETHWA, “O tla e dira
gape.” O thwi teroneng bjale, ka morago ga seswantšhohlogo; o
e phetlela e ka ba tsela efe a nyakago, ga go yo a yago go mo
emiša. Ke nnete, ga go yo a yago go mo emiša bjale, ka gore se ba
bego ba sa kgone go se hwetša ka didikong tša bodumedi ba se
ripile—ripile sohle ka go dipolitiki, gomme kua ba se dirile. Uh-
huh, seo ke tlwa ba se dirilego. E lego, sa dipolitiki e tla ba kiletšo
feela tlwa morago go leswao la sebata, ka kgonthe go swana le ge
ke ememo, le a bona, bjalo ka ge Beibele e boletše.
103 Ke a tseba re ba thari, ke tla hlaganela. Ke swanetše go tliša
lentšu le lamafelelo ka gare, geMorena a ka ntumelela.
104 Hlokomelang! Eliya o dutše godimo kua go fihla Modimo a
mo tlošitše. O be a se na le ditsošeletšo. Ga se a rera kgahlanong
le selo. O be a nno ema godimo kua le Modimo a nnoši, ntle ka
lešokeng, ka gore o be a le monna wa lešoka. O godišeditšwe ka
lešokeng. Go bjalo le Johane o godišeditšwe ka lešokeng.
105 O ile ntle ka lešokeng a nnoši le Modimo, a tšewa go tlošwa
go kereke ka morago ga ge a file Molaetša wa gagwe. Gomme

kereke e O ganne, e O ganne. Gomme mafelelong mekgatlo e be e
ka se dire selo, kafao o ile a no swanela go tšwela ntle. Modimo o
mmiditše go tloga lefelong la tiragalo, go mo tšeela ntle go ya ka
lešokeng, a re, “Etla pele ntle mo, ba ka se sa theetša gape. Etla
pele, ka gona ke ya go lahlela kahlolo yaKa godimo ga bona.” Oo,
ee, o tla bamo le letee la matšatši a, le hlokomele.
106 Ka gona, ka morago ga matšatši a seprofeto sa gagwe, go
diregile eng? Kereke e ile ya pona, tšhošetšo ye kgolo ya Isebele,
o ba tšeetše bohle ka go yena mong, a ba metša godimo bohle. O
ba tšeetše ka gare yenamong, le go aga mafelo a go rapelela le se
sengwe le se sengwe gape.
107 Eupša, letšatši le lengwe, Modimo ommileditše ntle gape! Šo
o tla ka ntle. Theetšang sekgauswi bjale, gomme le se mpefelele.
Ke re, “GO RIALO MORENA!” Ge a tšwetše ntle, Modimo o
dirile eng? O mo rometše go mosadi wa mohlologadi. Gatee o
bile le ma—mamaatla a monna godimo ga hlogo ya gagwe, eupša
go tšere lehu go mo lokolla gore a kgone go dumela Lentšu la
moprofeta. Le etše seo hloko? O bile le monna yo a bego a mo
hlahlela go tsela ye le go tsela yela, ka go se tee sa dikolo tlase
mo. Eupša lebakeng la komelelo ye kgolo ye, o be a meditšwe
godimo, lehu le ile la mo tšea. O be a sa hlwe a akilwe ka go
mokgatlo wo o itšego, kafao o be a loketše bjale go kwa Lentšu
la Morena. Mosadi, go e ra Kereke; mohlologadi, yo monna wa
gagwe (mokgatlo) a hwilego, gomme o be a no se nagane o a phela
ka boyena. Gomme Modimo a re, “Eya tlase go yena bjale, o tla
go kwa, Ke mo laetše.”
108 Oo, re a nagana dinako tše dingwe, lena sehlopha se sennyane
fao seo se tshepegago kudu le go dira se e ka ba eng le kgonago
go ba le kopano, go leka go laetša go batho gore pelo ya lena e
lokile gomme le ba nyaka ba loke, le nagana gore le na le nako ye
thata. Eupša, elelwang, Modimo o na le leihlo la Gagwe godimo
ga lena! Le aMo rata, ke a tseba le aMo rata, le ka be le se la dula
mo, le be le ka se tsenele ye e itšego ya dilo tše bjalo. Modimo o
na le leihlo la Gagwe godimo ga lena. Ee!
109 Gomme ge a dirile, monna wa gagwe o hwile, mokgatlo wa
gagwe o hwile, kafao bjale o loketše go kwa Lentšu la moprofeta.
Kafao ge moprofeta a tlile kgorong gomme a mo kgopetše me—
memeetse a mannyane, o ile go a ga. Ka morago o rile, “Ntlišetše
lerathana la sejo.”
110 Gomme o retologile gomme a re, “Bjalo ka geMorena a phela,
ga ke na le selo eupša feela go lekanela.”
111 Bjale, go bonagatše o ka re o be a rometšwe go tšea bonnyane
bjo mosadi a bego a na le bjona, eupša e be e le pele morago. Ge a
be a rata go fa se a bego a na le sona go thekgo ya Lentšu,Modimo
o ile a mo fepa. Gomme ge o rata go fa Moya wo o nago nao,
Moya wo Modimo a go filego go thekgo ya Lentšu, gona Modimo
o tla go boloka o phela. Haleluya! Oo, letago go Modimo! Le a e



24 LENTŠU LEO LE BOLETŠWEGO

bona, kereke? Le se ke la nagana gore ke ka thoko ga ka, ga ke
dire. Eupša se o nago naso, bonnyane bjo o dumelago goModimo,
tumelo ye o nago nayo, e bee godimo ga Lentšu, e sego godimo
ga mokgatlo! E bee ka go Lentšu la Modimo, O tla go boloka
o phela.
112 Mosadi o be a loketše nako yeo, ka gore o be a sa kgone pele,
ka gore ba be ba ka se mo dumelele. Eupša bjale o loketše. A o tla
e amogela? Modimo o rometše moprofeta tseleng ya gagwe. A o
tla amogela Lentšu la gagwe? A o tla amogelamoprofeta yo? Ee, o
dirile. Gomme o mmoditše, o rile, “Bjale, bophelo bjo bonnyane
o nago nabjo, bo bee ka mo, bo tliše go nna pele.” Gomme go
diregile eng? Ge lefase lohle le be le lepša le go hwa ka tlaleng,
yena le bana ba gagwe le lapa la gagwe bohle ba ja dijo tše botse
tše tharo ka letšatši, kutollo ye Kgethwa go Lentšu. Ke a holofela
le a e bona, bagwera.
113 Ke eng e ilego pele? O dutše kua go fihla tlala e fedile,
a dula le mosadi yo (Kereke ye) yeo e mo amogetšego le go
dumela Lentšu la gagwe. Gomme ommolokile a phela (o bolokile
Kereke e phela) ka Lentšu la Morena, ka gore o rile “GO RIALO
MORENA.”
114 Bjale, ga re na le nako go tšea kanegelo yohle ntle, le a tseba,
ka fao a tlilego gomakgaolakgang le Baali. O tla e dira, le lengwe
lamatšatši a, le se tshwenyege. Ge a etla a gatela ka ntle ga lešoka
lela, le hlokomele se se diregago.
115 Go diregile eng? Nako yeo ge wa go loka, Eliya wa go tšofala,
moprofeta, mohlanka wa therešo waModimo, a etla bofelong bja
tsela ya gagwe, Modimo o mmoditše, letšatši le lengwe, o rile,
“Eliya, o rerile botelele go lekanela bjale. O lwele le Isebele le
yohle pente ya gagwe le se sengwe le se sengwe go fihla o bile le
go lekanela ga yona.” O rile, “Etla tlase Jorodane!” Gomme šo
o a ya, o ya tlase Jorodane. Fao moela wa kgale wa leraga o tla
tlase ka kua, thwee, meetse a aese, go swana le ge motho mang le
mang a swanetše go lebanya: Jorodane, lehu.
116 Eupša ge mohlanka yo mogolo yo wa Modimo a sepela
go theoga go ya Jorodane, gomme morwa wa gagwe a sepela
kgauswi le yena, morwa wa Ebangedi,…Oo, ee, o be a le
morwa wa gagwe, “Tate wa ka, tate wa ka, dikoloi tša Israele,
monamelapere wa yona.” Ge yena le morwa wa gagwe ba be ba
sepela letsogo ka letsogong, go theoga go ya Jorodane, o be a
hlokometše papa wa gagwe a tlogamosong woo.
117 Ge a fihla tlase Jorodane, o fihlile go dikologa le go tšea kobo
yela ya maatla go tloga magetleng a gagwe, a re, “Lehu, o ka se
dire selo go nna.” Gomme a ratha Jorodane, “Tloga, ke tshelela
ka mošola mosong wo.” Go diregile eng? O boetše morago le go
omelela bjalo ka puere. Moprofeta wa go tšofala o be a dira
eng? O be a lebeletše go kgabaganya Jorodane, o tsebile go be
go le koloi e mo letetše ka kua mošola le dipere. O be a eya gae,

mošomowa gagwe o be o fedile.Morwawa gagwe ka goEbangedi
o be a tšea lefelo la gagwe.

118 Ke be ke etla gae letšatši le lengwe go tšwa ntle Bodikela.
Se se tla monaganong wa ka. Ke ile ka bulela seyalemoya (ke be
ke swanetše go otlela matšatši a mararo, dimaele tše makgolo a
masomepedi nne, ka bonna). Ke ila ka bulela seyalemoya gomme
ka…ke ekwa sememoya go tšwa Del Rio, Texas. Go be go le
polelo ya madirwa ke monna ka wa go tšofala, wa lekhalate,
monna wa monegro. O be a lokišetša go hwa gomme o ile a
swanela ke go tla tlase nokeng, o rile, “Tšona diramphašane tša
gauta tše ke yago go di apara, go sepela mekgotha ya gauta.”
Monegro yo wa go tšofala o be a rerile bjohle bophelo bja gagwe
gomme selo se nnoši a bego a kgona go nagana ka sona e be e
le khomotšo, ye a bego a na le yona, e be e le banjo ya gagwe
ye e bego e lekeletše lebotong. O ile a dula fase ntle godimo ga
mapala a katuni a bapala difela, a ikhutšiša yenamong go tšwa
go bodiredi bja gagwe, ka banjo ya kgale. Yeo ke tsela a bilego
nayo, go thekga ditho. O rile pere ya gagwe ya kgale ya mosela
wa go ya godimo le fase ye a bego a e katiša e tla ba tlase kua ka
koloi. Ke be ke nagana ka tšona. O rile, “Tšona diramphašane tša
gauta tše ke yago go di apara, go sepelamekgotha ya gauta.”

119 Gomme ge a feditše go opela, ke ile ka tima seyalemoya.
Gomme ke be ke eya kua, ke swere lebile. “Oo, yeo ke nnete.
Ke swanetše go tla tlase kua le nna. Ke eng e ka tsogego
ya mpha khomotšo? Ke kae ke hwetšago khomotšo ya ka ka
lešokeng?” Ke na le ye nnyane, raborolo ya kgale e bitšwago…
ke tsoma ka yona ka go lehlabula la ngwaga. Ke .270, mohuta
wa 721, Remington. Monna, ngwanešu, o mphile yona, ka
California, mengwaga ya go feta. Ke tsomile ka yona mengwaga
le mengwaga. Ka fao…e bile khomotšo bjang, ka gore ke—ke a
tseba ke sethunya se sekaone sa go thunya, gomme ke khomotšo
ya ka ka lešokeng.

120 Ka gona ka gopola ka pono ya ka. Ge ke fihlile godimo kua
le go bona batho bohle ba ka, ke kwele se sengwe se sega, gomme
mo go tla Prince ye nnyane ya ka (pere ye nnyane ya ka ya sala)
gomme a bea hlogo ya gagwe godimo ga legetla la ka. Ka gopola,
“Ya, o motee wa meso ye ke tla tlase le nna, go ya Jorodane.” Le
ya kgale .270 ye ke bego ke e šomiša go…e lekelela godimo ga
leboto. Ga se ka ba le yona fase ga e sa le lehlabula la go feta.
“Pere ye nnyane yela ya sala ke bego ke e katiša, Modimo o tla
ba le yona e kgokilwe koloing ya ka, ka mosong wola ge ke etla
tlase go noka.” E tla be e eme feela go kgabaganya noka kua.
Modimo o tla mo romela, ke mmone bošego bjo bongwe. O tla be
a kgokilwe go koloi ya ka, o motee wa meso ye. Ke tla be ke ile,
ke namela godimo go kgabola maru.

A re rapeleng.

121 Oo, go maatla a le a Modimo ke yago go ipshina ka wona ge
ke sepelamekgotha yela ya gauta! Ya, raborolo ya kgale yeo bjale
e lekeletšego godimo ga leboto, go ka se be mošomo wo o itšego
wa yona nako yeo. Ke a makala, ge koloi ya ka e etla mmogo, ge
pere ye nnyane ya ka ya sala ye ke e bonego ka ponong e tla be e
kgokilwe go koloi ya ka, mosong wola, e eme tlase nokeng. Ke a
holofela e gona. Ke nyaka go ubulelwa godimo. Ke nyaka Kereke
go ya godimo ka mokgwa woo le yona, ke nyaka yo mongwe le yo
mongwe wa lena.
122 A o rata go tseba gore o tla neng tlase go Jorodane? A o
ka tlogela ditshepedišo tše tša go hloka modimo tša lefase le
le go amogela Jesu Kriste bjalo ka Mophološi wa gago? Ge o
se Mokriste, a o ka phagamiša diatla tša gago gomme wa re,
“Nthapelele, Ngwanešu Branham. Ge ke etla tlase go Jorodane,
…”? Modimo a go šegofatše. Modimo a go šegofatše. “Ge ke
etla tlase go Jorodane, ke nyaka go tšea maatla a Moya wo
Mokgethwa godimo ga ka le go ratha meetse a gore thwee, le go
sepela go kgabaganya.”
123 O ka kgona go dula bjang ka fase ga polelo ye bjalo, tlotšo
ya Moya wo Mokgethwa, le go tseba gore Moya wo Mokgethwa
o mpotša seemo sa gago, gomme wa palelwa ke go phagamiša
seatla sa gago? Go a laetša ke nako ya leeto la lešokeng! A
go ka ba yo motee pele re rapela, yo motee gape? Fale go ba
babedi ba phagamišitše diatla tša bona; ba bararo, Modimo a
go šegofatše, morwa.
124 Tate wa rena wa Magodimong! Tharo; go tla makatša,
Morena, ge ba—ba no ba fale ka letšatši leo. Ke a rapela gore
ba tla ba, Morena. Ba phagamišitše diatla tša bona ka gore ba
kgodišegile gore ditshepedišo tše tša lefase di a hwa, gomme
mantšu a Lentšu la Modimo ka pela a tla ba selo se se thata go
hwetšwa, Modimo o tla le tšea go tloga kerekeng. Sello, pitšo ya
Monyadi ka pela e tla tloga gomme tshepedišo ya Isebele e tla
le betela ntle. Eupša ba nyaka go ba…go phela go sediba sela
se utilwego go swana le ge Eliya a bile go bolokwa go kgabola
nako ya tlala. Modimo, ba fe Moya wo Mokgethwa bjale, tlatša
dipelo tša bona ka lethabo le khutšo, gomme bea menagano ya
bona godimo ga Lentšu la Modimo gore ba kgone go phela bjale
le ka morago ga fa, go ya go ile. Ba šegofatše, Tate. Ke ba Gago,
ka Jesu Kriste Morena wa rena.

Ka dihlogo tša rena di inamišitšwe:
125 Bona ba ba phagamišitšego diatla tša bona le go nyaka go
amogela Kriste, a le ka no ema ka maoto a lena, nakwana
feela, ge ke le rapelela motho ka motho? Nong go phagama ka
maoto a lena.
126 OModimo, a ke paletšwe? Le ba bararo ba ba phagamišišego
diatla tša bona, ntle le phenyego go phagama ka maoto a bona
go amogela sona selo se ba se dirilego. Morena Jesu, ke e gafela

yohle ka diatleng tša Gago. Ke rerile Lentšu la Gago, gomme e
sego go tšimeletša le le itšego. Bjale ke—ke tlogela ntlo go bona,
Tate. O dira e ka ba eng se swanelago bobedi kereke le mohlanka
wa Gago, se sohle ka diatleng tša Gago.
127 Tate, ke a rapela gore O tla phološa balahlegi, wa tlatša
ba dipelo diswarwa ke tlala ka dilo tše botse, wa fa Bophelo
bjo Bosafelego go bao ba nyorilwego, wa phagamišetša godimo
bahlanka ba Gago go bega Molaetša, wa fa phodišo go balwetši
le batlaišwa, go hwetša letago ka goWenamong, ka gore ke gafela
bonna le Lentšu la Gago. Gomme ka seatleng sa ka, le ka pelong
ya ka, le ka monaganong wa ka, ngwala Melao ya Gago, ka Jesu
Kriste Morena wa rena. Amene.

Ge ke etla nokeng ka mafelelong a tsela,
Nka se opele yeo.

Gomme go bonala o ka re bagwera ba ka bohle
ba ile;

Fao go tla ba yo Mongwe a letile yo a tlago go
ntaetša tsela,

Ga ka swanela go tshela Jorodane ke nnoši.
128 A le file dikarata tša thapelo, Bill? Ke ikwa boima. Le file
eng ntle lehono? B? Le file le diA gape, a le dirile? Tšohle
gabotse, di bitše. DiB pele, tee go fihla…Karata ya thapelo
B, nomoro tee. Re ya go rapelela bolwetši bja gago. B, nomoro
tee, ke mang a e swerego? Karata ya thapelo B, nomoro tee, yo
mongwe tsela morago kamorago. Etla godimomo, mohumagadi.
B, nomoro pedi, phagamiša seatla sa gago. Mohumagadi yola?
Nomoro tharo. B, nomoro tharo, a o ka phagamiša seatla sa gago
ka kgopelo, gore ke kgone go bona kae. Tharo? Nomoro nne,
B, nomoro nne. B, nomoro tlhano. A o ka phagamiša seatla sa
gago ka kgopelo? B, nomoro tlhano. Monna yola? Tšohle gabotse,
tshela, šupa, seswai, senyane, lesome, lesometee, lesomepedi,
lesometharo, lesomenne, lesometlhano. Gabotse, mo, a nke diB
tšohle di emele godimo, go le bjalo. Feela…

Leo…[Lefelo la go se be le selo godimo ga theipi—Mor.]…
ile ka go lefase lohle, moromiwa yo mongwe le yo mongwe
tšhemong, kae kapa kae ba kgonago.
129 Tšohle dikarata tša thapelo B emelang godimo le go tšea
mafelo a lena go ya ka dinomoro tša lena.

Bjale, tše di latelago e be e le dife? A? Ke mang a nago karata
ya thapelo A, tee? A, tee, e kae? Ka kgonthe e ka mo. A, tee?
Di filwe ntle lebaka la matšatši a mabedi, goba a mararo bjale,
kafao ba ka no se be mo. Bohle ka karata ya thapelo A, bjale
lokologanang godimo mo. Eyang thwi godimo go ipata le leboto,
ka tlhomphokgolo.
130 Ke nyaka go bolela le lena ntle le dikarata tša thapelo,
motsotso feela pele mothalo o thoma.

131 Bjale, ka karata ya gago ya thapelo, e sware ka diatleng tša
gago gore bašemane ba kgone go amogela karata ya gago ya
thapelo. O be o letile, o tlile ka pela mantšiboa go topa godimo
karata ya gago ya thapelo, le go ba le tokelo ya go tla ka gare
ga mothalo. Ke go tshepišitše, go go rapelela. Bjale ke tla leka go
boloka tshepišo ya ka, Modimo a nthuša.
132 Yo kemošemane yomonnyane wa gago? Monna yomonnyane
yo mobotse kudu. Ka kgopelo ntshwarele. Mosadi yo mo ke
mohuta wo mobotse wa Moamerika wa kgonthe. Mošemane wa
gagwe yo monnyane, dioborolo tše nnyane le paki ya dithupana.
Mosadi yo moswa ka moriri wo motelele, o apara gabotse.
Modimo a mo šegofatše le legae la gagwe, le monna wa gagwe,
baratwa ba gagwe. Yeo ka kgonthe ke ya mmapale U.S.A., le
“Bokriste” bo ngwadilwe godimo ga ntlhora ya yona. Botelelele
a nke dinaga tša rena di be ka mokgwa woo! Ntshwarele,
mohumagadi yo monnyane, go boleleng seo, eupša ke no…
gore batho ba kgone go bona se ke naganago se lebega bjalo
ka Mokriste; ga go manekura, seo selo e lego sona, feela
mohumagadi.
133 Modimo a go šegofatše, Ngwanešu Sullivan.
134 Ngaka ye Kgolo, ge o ka rata.

Ngaka ye Kgolo bjale e kgauswi,
Jesu wa go kwela bohloko.

135 A le dumela ka go Yena? A le a dumela gore Ke Ngaka ye
Kgolo? Bjale e nong go ba le tlhomphokgolo feela nakwana. Re
na le nakwana ye nnyane go le bjalo, ke ripile molaetša boripana
gannyane feela. Ke a holofela le o hweditše, go le bjalo, se se
bego se e rwa. E no dumela ka pelo yohle ya gago. Ge bohle
ba lokologane, yo mongwe morago kua go lokologanya batho
godimo. Go lokile? O reng? Bjale bohle ba nago dikarata tša
thapelo le emeletšego.
136 A le a dumela ntle fao, le lena, ntle le dikarata tša thapelo?
Ge bohle le ka ba le tumelo, Modimo o tla bitša lena. Bjale, tšohle
dikarata tša thapelo ka mothalong.
137 Mosetsana yo monnyane a dutšego morago kua, ka leoto le
lebe, godimo mo ka go se…A o a dumela gore Modimo o tla le
dira le fole? Ge o dira, e no ba le tumelo gomme Modimo o tla e
fa go wena.
138 A o nagana tatago wa go babja o tla ba gabotse? O a dumela,
o ka kgona go ba le yona.
139 Go reng ka wena ntle mo, o rapelelago motlogolo wa gago ka
leemo la megalatšhika? A o nagana Modimo o tla mo dira a fole?
Mohumagadi, a dutšego ntle fao, ge o e dumela, o ka kgona go
ba le yona.
140 Lena bohle le ya go dumela?

141 Bjale ke nyaka…Ke ba bakae ba baena ba ba lego mo,
bareri ba Ebangedi, bareri ba Ebangedi ya go Tlala goba e ka
ba eng e lego yona, ba ba dumelago ka go phodišo Kgethwa?
Phagamišang diatla tša lena godimo. Ke tla rata le tle mo le go
nthuša go rapelela batho ba, gore batho ba bone gore ga e no ba
nna yo a rapelelago batho, le a kgona le lena. Etlang mo gomme
le eme godimo ga sefala le nna. A le ka dira, baena, lena badiredi?
Etlang thwi mo gomme le eme thwi mmogo godimo ga sefala. Ke
mo gobotse. Ke a le leboga, baena. Ke a le leboga. Etlang thwi
pele, baena, etlang.
142 O reng? [Yo mongwe o re, “A re ka dira methaladi ye mebedi
mo?”—Mor.] Ee, le ka kgona. Dirang methaladi ye mebedi thwi
mo, e tla ba mo gokaone. Ke mo go botse. Bjale retologa tsela ye
nngwe ye, ngwanešu. Retologa go dikologa ka tsela ye, ke ya go
tliša batho thwi go kgabola mo. Bjale ba bangwe ba lena etlang
ka lehlakoreng le la ka, thwi ka mo, ge le ka rata, emang go
dikologa ka lehlakoreng le. Yeo ke yona.
143 Bjale, go batheeletši, le bona banna ba bakaone ba mo? Ke
banna ba ba tlago go ema thwi godimo mo, le go emela Ebangedi
ye ya go swana ye ke e rerago. Le a bona? Ba tla mo ka gore ba
dumela ka go Yona. Bjale le swanetše go ikgantšha ka modiša
wa lena yo a tlago go itaetša ka boyena godimo ga sefala se mo,
ye thata, thero ya go tia. Ba ke banna ba ba nago le kutollo, ba
ba tsebago gore…e sego nna ke le kgahlanong le banna, dinako
tše dingwe re akiwa ka go ditshepedišo tše di re dirago…Tšona
ditshepedišo ke tše re lego kgahlanong le tšona; e sego monna,
mohlanka wa Modimo.
144 Bjale, ge re bile le tekolo go yo mongwe le yo mongwe mo,
ke botelele bjo bokae o nagana gore ke tla ba mo? Ke tla mara
ge ke e tla e ka ba…ka morago ga e ka ba tshela, tlhano goba
tshela, lesome; bonnyane go feta, mohlomongwe seripa, kotara
ya mothalo, ke tla be ke ile, bohle ba bona ba ka se rapelelwe.
Re ka se kgone go dira seo. Gomme bjalo ka ge e…eupša ga se
wa swanela go ba le seo. O tseba se e lego bothata bja gago. O
tseba se o se dirilego, bjale ipolele dibe tša gago. Ge yo a itšego
wa lena ntle fao a na le tshetlana e tee ya go belaela ka pelong
ya gago, e ntšhetše ntle thwi bjale gomme o botše Modimo a go
swarele. Ge o se wa loka le Modimo, botša Modimo a go lebalele.
Ge o sa dire, gomme ga se wa loka le Modimo, ga e ye go go dira
nthathana ye tee ya botse go tla go kgabola mo. O no ba o senya
nako ya gago. Yeo ke therešo. Bjale, a yeo ke nnete, baena? [Baena
ba re, “Amene.”—Mor.] Yeo ke nnete.
145 Lebelelang mo. Mo go eme Ngwanešu Kidd mo. Ke ile ka
nyaka go kgeila dithaere go tloga go koloi ya ka go ya go yena, e
ka ba ngwaga goba ye mebedi ya go feta, go…O be a ehwa ka
kankere, a eya go hwa letšatši leo. Mosadi wa gagwe o mpoditše,
o rile, “Hlaganela!” A re, “O a hwa bjale.” Ge ke fihla kua,
Morena a mo fodiša. Gomme šo o sa eme. Ke a nagana o okeditše

boima bjo bokaa le se sengwe le se sengwe. Letšwalaphaga la
go tšofala, morago, le a tseba. Woo e bile mohuta wa monna ke
bego ke bolela ka yena, mengwaga ya go feta, yo a rerilego; le
go beeletša thwi godimo ga Lentšu lela, gomme batho ba mo
segile. Gomme yena le mosadi wa gagwe ba sepela ditsejaneng
tša seporo le se sengwe le se sengwe gape, le tsela godimo ka
dithabeng, lemeepo yamalahle, le go kitimela ntle, le go lahlelwa
ka kgolegong, le se sengwe le se sengwe gape. Yo ke monna yo a
lwelego go thopa sefoka, woo ke mohuta.
146 Bjale, baena, ke re go lena, go molaleng le ka se be le moya
wa go hlatha. Seo ga se swanela go ba, le a bona, seo—seo ga
se bohlokwa. Selo sa pele, o monna wa Lentšu. Le kaone kgole,
bareri ba go fetiša go feta kamo ke lego, ka gore ga—ga kemoreri
kudu. Eupša ke…eupša le—le tloditšwe, e ka bamangmonna yo
a bileditšwego go rera Ebangedi o biditšwe go fodiša balwetši;
ditaelokakaretšo ke: “Eyang ka lefaseng lohle gomme le rere
Ebangedi go sebopiwa se sengwe le se sengwe. Yo a dumelago
gomme a kolobetšwa o tla phološwa. Maswao a a tla ba latela
bona ba ba dumelago. Ge ba bea diatla tša bona godimo ga
balwetši,” le go ya pele, “ba tla welwa ke maruru.” Ge o biditšwe
go bamodiredi, o bileditšwe go rapelela balwetši.
147 Gomme lebaka le ke dirago se ke gore batheeletši ba…gore
ba bone gore ga ba swanela go letela motho yo mongwe wa go
ikgetha, Oral Roberts, Tommy Hicks, Tommy Osborn, nnamong,
yo mongwe a tlago kgauswi bakeng sa tirelo ya phodišo. Ke
nyaka gore ba bone gore le banna ba Modimo. Le a bona? O
monna…Feela tokelo bontši go bea diatla godimo ga e ka ba
mang wa bona bjalo ka—bjalo ka nna goba e ka ba mang gape.
Morago ga tšohle, baena, bohle le a tseba, bjalo ka—bjalo ka
badiredi, ke tumelo ya bona beng ka go Modimo ye e dirago
mošomo. A ke nnete? Re no fa thapelo go bona.
148 Bjale o re, “Ngwanešu Branham, a Moya wa Moya wo
Mokgethwa o fao lewena?”Ka kgonthe. Ee, mohlomphegi!
149 Bjale go lena ka lešab-…ka mothalong fao, ge o dumela ka
pelo ya gago yohle gore Modimo o ya go go fodiša, phagamišetša
seatla sa gago godimo, e re, “Ke tla e amogela.”
150 Bjale, etla mo, a nke yo—a nke mohumagadi yo a tle mo. Ga
ke go tsebe, ga se ka ke ka go bona. Ge Moya woMokgethwa o ka
mpotša, gore baena ba ka mo, ka bogoneng mo ka mokgwa wo,
kafao bohle ba eme mo go ntikologa. Gomme e sego feela seo,
baena ba ka ba mo, gomme Morena wa ka o mo. Ke Morena wa
bona, le bona. Bjale, ge A kampotša se sengwe sa phošo ka wena,
e ka ba eng sa phošo ka wena, o tla tseba ge eba ke therešo goba
aowa. Ke a ba nyaka, ke nyaka batheeletši, ke nyaka batho ntle
kua go bona gore Moya wo Mokgethwa o fa mo sefaleng go fa go
hlatha, eupša seo ga se fodiše yo a itšego. Eupša ge A ka mpotša
se sengwe ka wena, se o tsebago ga ke tsebe selo ka sona, go no

swana le ge go bile ka mosadi sedibeng…E sego mohuta wa go
swana wa taba, eupša ke ra monna le mosadi ba kopana lekga la
mathomo. Jesu, mohuta wa monna wa mengwaga ya magareng,
gomme mosadi yo mohlomongwe e be e le mosadi yo moswa,
mohlomongwe go swana le wena.

151 Gomme ge A ka rata, go kgona go mpotša gore o mo bakeng
sa eng, bothata bja gago, a o ka dumela gore e tla swanela go
ba Moya wa Gagwe wo o tla e dirago? A le dumela seo baena?
Gore Morena Jesu wa go swana o eme mo? A lena batheeletši le
dumela selo sa go swana? A lena ka mothalong wa thapelo le ka
dumela selo sa go swana, le go tseba gore banna ba…? A ke
be ke tla ba bitša godimo mo ge ke be ke gopola gore ba be ba
se…? Ka morago ga go rera ka mokgwa wo, le go bolela dilo tše
ke dirilego, gomme ka gona ka bitša banna godimo mo ba ba se
go ba swanela? Nka se dire seo. Ke tla be ke fenya sona selo se ke
lwago ka sona. Le a bona? Ke dumela ka go bona. Ke a dumela
ke banna ba Modimo.

152 Bjale bonang ge Moya wo Mokgethwa o eme kgauswi. Go
no bolela le lena, ke a leka…Le re, “O dira eng, Ngwanešu
Branham?” Selo sa go swana Jesu a se dirilego le mosadi, o rile,
“Tlišetše Nna seno,” O be a no leka go bolela le yena motsotso,
go hwetša ntle bothata bja gagwe e be e le eng.

153 Bothata bja gago ke letšhogo, seo ke se o tlaišegago ka sona.
Ge e le therešo, phagamišetša seatla sa gago godimo. Bjale, ka
kgonthe ga a le lebelele, a o a dira, baena? Ga a dire, eupša bjoo
ke bjo e lego bothata bja gagwe. O bile ka tsela yeo nako e telele.
Ka mehla o tshela maporogo a gago pele o fihla go wona, le go
ya pele. Yeo ke therešo. Ke modirelo wa gago, o nno dirwa ka
tsela yeo, letšhogo; ka mehla o eleletša se sengwe se lokela go
direga, ga se dire. Dinako tše dingwe diabolo o a go botša, “Ga
go selo go Lona, feela o kgelogile, o tshetše mothalo.” Ga ke bale
monagano wa gago, eupša ke bala seo…Ke tseba se a boletšego
le wena ka sona, ka gore ke bona se se kgabaganyago monagano
wa gago.

154 Bjale, Jesu o ile a bona megopolo ya bona. A ke nnete?
Gabotse, ke se se diregilego thwi bjale. A ke nnete? Mo, a ke go
botše se sengwe, gore o tsebe. Ka kgonthe o eme mo bakeng sa
yo mongwe gape. Yeo ke nnete. Seo ke selo, le a bona, ga se o
kgone go e swara go fihla nako yeo. Bjale, ge Morena a ka utolla
go nna se o se emetšego mo, bakeng sa yo mongwe gape, a o tla
ntumela go ba moprofeta wa Gagwe? Ke bakeng sa mmago. O
a dumela Modimo a ka kgona go mpotša se bothata bja gagwe
e lego bjona? Gabotse, o na le bothata bja pelo, kgatelelo ya
godimo ya madi, maswika a sabohloko, ditlhakahlakano. Yeo ke
nnete, a ga se? Le a bona? Bjale, woo ke Moya wo Mokgethwa,
a ga se?

155 Bjale, go na le se sengwe mo go nna le mo go baena ba. Le
a bona? Se sengwe mo bjale, Moya wo Mokgethwa. Bjale, o a
dumela; wena, ge re feta go kgabola mothaladi.

Bohle a re inamišeng dihlogo tša rena ge re rapelela batho ba.

156 Bjale, Tate wa Magodimong, re ya go bea diatla godimo ga
batho ba. Gomme ke a ba rapelela bjale. Šeba bahlanka ba Gago
ba bogoši ba eme mo, gomme bohle re ya go bea diatla godimo ga
balwetši, ka gore O rile e direng. Re ya go e dira Leineng la Jesu
Kriste. A nke batho ba se ke ba no goga go kgabola, eupša a nke
ba tle go kgabola ba fodišitšwe kaLeina la JesuKriste. Amene!

157 Morena a le šegofatše. Bjale sepelang thwi godimo
sekgauswi.

Leineng la Morena Jesu, fodiša…Leineng la Morena Jesu,
fodiša ngwanešu. Leineng la Morena Jesu, fodiša kgaetšedi
wa ka.

158 Bjale, feela—feela motsotso! Le a bona! [Ngwanešu Branham
o phaphatha diatla tša gagwe makga a mane—Mor.] Ngwanešu
le kgaetšedi, gobaneng le thaba ge mosadi yola, ge go hlatha go
direga, gomme ge ba bangwe ba etla go kgabola ga go selo se
dirwago? Batho ba feta go kgabola, “Gabotse, ge ke sa…se na
le go hlatha, gabotse, gona ga se ke hwetše selo.” Seo ga se na le
selo go dira le sona, Omo go no swana. Le a bona?

159 Ge o feta go kgabola mo, etla ka diatla tša gago godimo, o
re, “Ke leboga Wena, Morena Jesu. Ke amogela Wena bjalo ka
Mofodiši wa ka, gomme ke no ya go tloga thwi le yona. Yo motee
wa banna ba o ya go nkolobetša, ke ya thwi ka mogobeng wa
meetse gomme ke kolobetšwe, le go tla ntle le go tseba gore O
tshepišitše gore ke tla amogelaMoyawoMokgethwa.”

160 Le a bona, ke…Go hlatha go sa le mo. E sa le mo, feela
go no swana bjalo ka…Mo, yeo ke eng? Monna yo mo? Ke nna
mosetsebje go wena. A ke yena, mohlomphegi? Ga ke go tsebe.
A o ka kgona…ge Modimo a ka mpotša bothata bja gago, a o
ka ntumela go ba moprofeta wa Gagwe, mohlanka wa Gagwe?
O tla dira ka pelo ya gago yohle? Go lokile, mohlomphegi. Ke a
go leboga, mohlomphegi. Woo ke moya wo mobotse kudu, selo
se sekaone. Morago ga tšohle, o eme mo bakeng sa yo mongwe
gape. Yeo ke nnete. “Ke setlogolo sa gago, o na le pholio, o wele
letšatši le lengwe gomme o robegile leoto la yona,” seo ke GO
RIALO MORENA! A yeo ke nnete? Yeo ke nnete! Sepela gomme
o dumele bjale, gomme o tla fola.

161 Bjale, etlang le dumela, feela yo mongwe le yo mongwe, e no
tla. [Ngwanešu Branham le badiredi ba rapelela balwetši ka go
mothalo wa thapelo—Mor.]…?…

Go šegofale tlemo ye e tlemaganyago
Dipelo tša rena ka go lerato la Bokriste;
Kopanelo ya mogopolo wa go swana
E swana le ye e lego godimo.
Mo pele ga terone ya Tate wa rena,
Re tšholla thapelo ya rena ya phišego;
Dipoifo tša rena, dikholofelo tša rena,
maikemišetšo a rena ke a tee,

Dikhomotšo tša rena le dipelaelo tša rena.
162 Re eme godimo, ba bannyane ba Modimo, bana ba go
golofala, go foufala, go phetlega. Badiredi ba Ebangedi, le a
tseba ga re na le maatla a go fodiša. Eupša wa rena yo Mogolo
Morena Jesu Kriste o romela maswao a, le go ahlola diabolo yo a
le tlemilego. Re ahlola diabolo…?…Reahlola bofofu…?…
163 Leineng la Jesu Kriste Morwa wa Modimo, re kgopela gore
Modimo o tla ba fa tumelo go dumela gore thapelo ya tumelo e
phološitše balwetši, gomme Modimo o tla ba tsošetša godimo,
gomme ba tla fola gape. E fe, Modimo Ramaatlakamoka, ka
Leina la Jesu Kriste.
164 Bjale, lena baena sepelang go tloga fao…?…
165 Lena bohle ba lena ebang ka thapelong bjale, ge re sa…
badiredi ba a ba rapelela, le bona, bjale. Re a rapela, go bea diatla
godimo.
166 Tate wa Magodimong…

Go lena ntle kua ka go batheeletši bao ba sego ba tsena ka go
mothalo wa thapelo, beang diatla tša lena yomotee godimo ga yo
mongwe bjale. Beang diatla godimo ga yomotee go yomongwe.
167 Tate wa rena wa Magodimong, re Go tlišetša batheeletši ba
ge re tswalela ntle tirelo ye le khampeine ye ka tlase ga sefoka
sa Jesu Kriste, Moprista yo Mogolo a tloditšwego wa Modimo,
Imanuele, o eme, o tsogile go tšwa bahung, o phela go ya go ile go
re direla dipoelanyo; Bogona bjo bogolo bja Gagwe bjale le rena,
Maatla a makgethwa a Gagwe godimo ga rena go re dira re bone
dipono, go profeta, go bea diatla godimo ga balwetši. Lentšu la
Modimo la go se palelwe le ka se tsoge la boela go Yena le se na
le selo. Ke ahlola diabolo yo mongwe le yo mongwe wa bolwetši,
maatla a mangwe le a mangwe a sebe, go se dumele mo gongwe
le mo gongwe, Leineng la Jesu Kriste, a nke a šwalalane go tloga
go batho gomme a nke ba dirwe go fola.
168 Šegofatša badiredi banešu ba, Morena, ge ba kgobokane
mmogo ka pelo e tee le mmero o tee, le ka moka maloko a kereke.
O Ramaatlakamoka Modimo, go Meddletown ye kgolo ye, Ohio,
romela tsošeletšo ka morago ga ye, Morena, ye e tla swielago go
tloga lehlakoreng go ya lehlakoreng, go tla mmogo ga marapo,
Morena, le mešifa ya letlalo. Gomme a nke maatla a Modimo
a phagamiše godimo kereke ye e kopanego ye maatla mo ka go

toropokgolo ye yeo e tla swielago, kereke ya mohlala, gohle go
kgabaganya setšhaba, gore batho ba ka tla ka go toropokgolo
ye go bona maatla a Modimo. E fe, Morena. Fodiša balwetši le
batlaišwa, phološa balahlegi, gomme hwetša letago go tla go
Wenamong.

169 E fe, gore tšohle disakatuku tše le diphasele tše nnyane tše di
robetšego mo…Ke a rapela, Morena, gore Moya wo Mokgethwa
godimo ga rena, le ka mo moagong wo o a re tlotša, a nke
yo mongwe le yo mongwe wa bona a fole. Go ngwadilwe ka
Beibeleng gore ge Israele e be e le ka tseleng ya mošomo, tseleng
ya bona go ya nageng ya tshepišo, gore Lewatle le Lehubedu
le tlile ka tseleng. Gomme yo mongwe wa bangwadi o rile,
“Modimo o lebeletše fase go kgabola Pilara ya Mollo gomme
Lewatle le Lehubedu la tšhoga gomme la šuthelamorago, gomme
Israele e ile nageng ya tshepišo ye e bego e tshepišitšwe.”

170 Gomme bjale, e ka Beibeleng, go ngwadilwe, “Ke tla rata
godimo ga dilo tšohle gore le atlege ka go phelegeng.” Gomme ge
disakatuku tše di fihla go batho, moo Sathane a beilego Lewatle
le Lehubedu pele ga bona, a nke Modimo a lebelele tlase go
kgabolaMadi aMorwawaGagwemong, Jesu Kriste, le go ahlola
bolwetši e ka ba bofe go bao ba sa kgonego go fihla mo; gomme
a nke bolwetši bo tloge gomme bo boife Lentšu la Modimo le
tshepišo ya Modimo le tlotšo ya Modimo, gomme a nke batho
ba tshelele ka kua go ya ka go tshepišo ye botse ya go phelega
mo gobotse le maatla. E fe, Morena. Gomme re gafela tšohle tša
yona go Wena, Leineng la Morwa morategi wa Gago, Mophološi
wa rena Jesu Kriste. Amene.

171 Batheeletši, go Yena yo a re tsebago bohle, go Yena yo a re
phagamišeditšego godimo go ba bohwa bja Gagwe lefaseng, ka
kerekeng ya Gagwe, a nke ditšhegofatšo tša go huma tšaModimo
di be godimo ga lena bohle go fihla re kopana gape. Tirelo ye
e latelago ya rena, ka go tseba, e tla ba ka tabarenekeleng,
Lamorena mosong, Lamorena la Paseka mosong. Ka morago ke
ya…godimo ka Illinois go tloga fao. Šegofalang, hlokomelang
dikereke tša lena, hlokomelang dikereke tše kaone tše, swarang
dipelo tša lena mmogo. Dulang go Lentšu la Modimo! Phelelang
Yena, ka gore dilo tša go šiiša di robetše pele ga lena,
elelwang seo!

172 Go fihla re kopana, a re emeleleng gomme re opele:

Ke a Mo rata, ke a Mo rata
Gobane O nthatile pele
Gomme a lefela phološo ya ka
Godimo ga mohlare wa Khalibari.

173 Bjale, ka tlhomphokgolo, šišinya diatla le yo mongwe ka
morago ga gago, pele ga gago, le kamahlakoreng a gago.

Ke a Mo rata (yo mongwe le yo mongwe, bjale),
ke a Mo rata

Gobane O nthatile pele
Gomme a lefela phološo ya ka
Godimo ga mohlare wa Khalibari.

174 Bjale ka diatla tša lena godimo go Modimo, kudu ka kgonthe
bjale, yo mongwe le yomongwe e dire ntikodiko.

Ke a Mo rata, ke a Mo rata
Gobane O nthatile pele
Gomme a lefela phološo ya ka
Godimo ga mohlare wa Khalibari.

175 A re inamišeng hlogo tša rena bjale.
Go fihla re kopana, go fihla re kopana,
Go fihla re kopana maotong a Jesu;

Elelwang, ba bantši ba rena re ka se tsoge re kopane gape go
fihla nako yeo.

Go fihla re kopana, go fihla re kopana,
Modimo a be le wena go fihla re kopana gape.

176 Bjale e hameng. [Ngwanešu Branham o thoma go
hama—Mor.] Modiša wa lena. 

